
Сенім жүгі 
жеңіл емес

«Ақсуаттағы» 
айшықты істер

Көлік министрі Марат  Қарабаев 
Қызылорда облысына жұмыс сапарымен 
келіп, «Қызылорда-Жезқазған» авто-
жолын қайта жаңғырту барысымен 
танысты. Сыр өңірін еліміздің орта-
лығымен байланыстыратын күре жолдың 
ұзындығы – 424 шақырым. Қызылорда 
облысының аумағындағы 216 
шақырымның 140 шақырымы осы жылы 
аяқталады. Жоба құны – 108,5 млрд 
теңге.

Бүгінде Ұлытау облысының аума-
ғындағы сегіз учаскенің құрылысымен 
айналысатын төрт мердігер анықталған. 
Оларға биыл күзде жұмысқа кірісу 
міндеті қойылды.

ҒЫЛЫМ 
ЖӘНЕ 
ЖОҒАРЫ 
БІЛІМ 
МИНИСТРІН 
ҚАБЫЛДАДЫ

Мемлекет басшысы Қасым-
Жомарт Тоқаев Ғылым және жоғары 

білім министрі Саясат Нұрбекті 
қабылдады.

Кездесу барысында Қасым-
Жомарт Тоқаевқа жоғары білім және 

ғылым жүйесін дамытуға 
бағытталған бірқатар бастама мен 

жобалар таныстырылды.

Министр елімізде осы уақытқа дейін 
шетелдік жоғары оқу орын дарының 25 
филиалы ашылғанын айтты. Шетелдік 
серіктестермен аймақ тардағы мем-
лекеттік универ ситеттерді халық аралық 
білім беру стандарттары бар зерттеу 
универ ситеттеріне айнал дыру туралы 
келісімдерге қол жеткізілген.

Биыл студенттерге қаржылай қолдау 
көрсетудің жаңа тетіктері енгізіле 
бастады. Олардың қатарына «Келешек» 
бірыңғай ерікті жинақтау жүйесін, 
«Ұлттық қор – балаларға» бағдар-
ламасын, жеңілдетілген білім беру 
несиесі мен дифференцияланған 
гранттарды жатқызуға болады. Аталған 
шаралар халықтың барлық санатына 
жоғары білімнің қолжетімді болуын 
қамтамасыз етуге бағытталған.

Саясат Нұрбек жасанды интел-
лектіні дамыту жөніндегі Президент 
тапсырмаларының орындалуы туралы 
есеп берді. Оның айтуынша, қазір 8 
жоғары оқу орнында 15 білім беру 
бағдарламасы бойынша 2000-нан астам 
студент жасанды интеллект саласын 
оқып жатыр. Цифрлық экономикаға 
бейімделген кадрлардың әлеуетін 
дамыту үшін Google, Nvidia, Coursera, 
01 Edu System және Huawei сияқты 
трансұлттық компаниялармен ынты-
мақтастық орнатылған. Сондай-ақ 
жасанды интеллект саласында мамандар 
даярлау үшін «Болашақ» бағдарламасы 
арқылы жыл сайын 100 стипендия бөлу 
жоспарланып отыр.

Кездесу соңында Мемлекет бас-
шысы жатақханалар салу, жоғары білім 
мен ғылым инфрақұрылымын одан әрі 
дамыту жөнінде бірқатар тапсырма 
берді.

МЕМЛЕКЕТТІК 
НАГРАДАЛАРМЕН 
МАРАПАТТАЛДЫ

Мемлекет басшысы 
металлургтерді марапаттау туралы 

Жарлыққа қол қойды.

Қазақстан Республикасы Прези-
дентінің Жарлығымен Металлург күні 
қарсаңында отандық металлургия 
саласындағы жемісті еңбегі, еліміздің 
өнеркәсіптік және инфрақұрылымдық 
дамуына қосқан үлесі үшін жүздеген 
жұмысшы мемлекеттік наградалармен 
марапатталды.

Атап айтқанда, 22 жұмысшы 
«Құрмет» орденінің кавалері атанды, 41 
өнеркәсіп қызметкері ІІІ дәрежелі 
«Еңбек даңқы» орденінің, 51 адам «Ерен 
еңбегі үшін» медалінің иегері болды.

Сонымен қатар 7 маман Қазақстан 
Республикасы Президентінің Құрмет 
грамотасын иеленді.

«ҚЫЗЫЛОРДА-ЖЕЗҚАЗҒАН» ЖОЛЫ: 
Бес учаскеде құрылыс қарқынды

Республикалық маңызы бар «Қызылорда-Жезқазған»  жолы 
ұзақ жылдан бері күрмеуі шешілмей келген, халық арасында біраз 

талқыға салынған мәселелердің бірі еді. Мемлекет басшысы 
Қасым-Жомарт Тоқаев аталған автомобиль жолы құрылысын 

бастауды және  жолаушылар қатынасына қолайлы, сапалы етіп 
салуды тапсырған болатын.

ЗАМАНАУИ 
КӨШПЕНДІЛЕР 
немесе шетел 
асып табыс 
тапқандар

Жыл сайын өзге елге барып, табыс табатындар саны 
артпаса кеміген жоқ. Қазір еліміздің 200 мыңға жуық 

азаматы заңды түрде сыртта жұмыс істеуде. Ал бейресми 
еңбек етіп жүргені қаншама?! 

Расында, жұмыстың жаманы болмайды. Тек еткен 
еңбегіңе сай ақы төленсе, бәлкім жастар шетел аспас па 

еді. «Арқа жылы болса, арқар ауып несі бар?» демекші, өз 
елінде лайықты еңбекақы болмағандықтан, аз уақыт 

шетелде жалдамалы жұмысшы болып, несиесін жауып үй 
алуды мақсат еткендер көп. 

«Қай жерде болсын, еңбектің, кәсіптің жаманы болмайды. 
Тек бәрі заңды болуы керек. Сонда мемлекет олардың 
құқығын қорғап, қандай бір жағдай болса, көмектесе алады. 
Ел ішінде немесе шетелде заңды түрде жұмыс істеп, табыс 
табуға мүмкіндік туса, одан бас тартпаған жөн. Ең бастысы 
– адал еңбек ету, адал жолмен табыс табу, адал азамат болу» 
деген еді Мемлекет басшысы Қасым-Жомарт Тоқаев Ұлттық 
құрылтайда сөйлеген сөзінде. 

Өткен жылғы ресми дерек бойынша шетелде еңбек ететін 
194 мыңға жуық қазақстандық бар. Оның 162 мыңы Ресейде, 
13 мыңы Польшада, 6 мыңға жуығы Оңтүстік Кореяда табыс 
тауып жүр. Кейінгі кезде АҚШ пен Англияға, Оңтүстік 
Кореяға маусымдық егіншілік жұмысқа баратындар саны 
артқан. 

Биыл Қызылордада облыс әкімінің тікелей 
бастамасымен бой көтерген «Өнер орталығы» 
есік ашты. Бұл зәулім ғимаратта симфония-
лық, эстрадалық және ұлттық өнер бағы тын-
дағы концерттік бағдарламалар, түрлі фор-
мат тағы қоғамдық іс-шаралар өткізіліп 
келеді.

Мұнан соң кәсіпкер Сейітқали Алшынбаев 
басқаратын құрылысшылар іргесін қалаған 

«Шұғыла» спорт кешенінің ашылуына куә 
болдық. Қала жастары бұл келбетті кешенде 
шағын футбол, волейбол, таэквандо, үстел 
теннисі, шахмат, тоғызқұмалақ секілді 
ондаған спорт түрімен шұғылдана алады.

Мұндай жаңалықтар көп, осындай жағ-
дайдың жасалуы арқасында жастар әртүрлі 
жетістіктерге жетіп, өз елінің атын танытып 
келеді.

ЖАҺАНДАНУ, ЖЕЛІ, 
ЖЕЛСӨЗ ЖӘНЕ ЖӨН СӨЗ

Тәуелсіз елімізде жас ұрпақтың ұлттық рухта және жаңа өркениет үрдісінде жан-жақты 
дамуына мейлінше жағдай жасалған. Жастар үшін білім беру деңгейі, технологиялық 

жағдайы жоғары оқу орындары, керемет спорттық, мәдени нысандар салынған.

Аймақ басшысы атқарушы органдар саяси 
ұйымдармен тығыз жұмыс жасап, олардың 
бастамаларына әрдайым қолдау көрсететінін 
атап өтті.

– Мемлекет басшысы Қасым-Жомарт 
Кемелұлының ауқымды реформаларын іске 
асыруға барынша атсалысып, облыс, аудан 
орталықтарынан бөлек, шалғайдағы елді 
мекендерді аралап, халықты толғандырған 
мәселелердің оң шешімін табуына үлес 
қосудасыз. «AMANAT» партиясы бұлжымас 
қағидаларын, саяси мақсаттары мен заманауи 
бағыт-бағдарын айқындады. Бүгінде 
облыстың барлық деңгейдегі атқарушы 
органдары саяси партиялармен, оның ішінде 
«AMANAT» партиясының облыстық және 
аудандық филиалдарымен тығыз жұмыс 
жасап, олардың бастамаларына әрдайым 
қолдау көрсетуде. Аймақта партия мүшелігіне 
46 мыңға жуық адам тіркелген. Облыстық, 
қалалық және аудандық мәслихаттарда 
барлығы 152 депутат болса, оның 80 пайызы, 
яғни 120 депутат – «AMANAT» партиясының 
өкілдері, – деді аймақ басшысы.

Партияның атқарушы хатшысы аймақ 
басшысына алғыс білдіріп, облыстық филиал-
дың жаңа төрағасының қызметіне сәттілік 
тіледі.

Еске салсақ, бүгін «AMANAT» партиясы 
облыстық филиалының кезектен тыс ХХХІV 
конференциясында Алмасбек Есмаханов 
партияның облыстық филиалының төрағасы 
болып сайланды. 

Есмаханов Алмасбек Әбілқасымұлы 1982 
жылы 8 қаңтарда Қызылорда қаласында дү-
ниеге келген. Білімі жоғары. 2005 жылы 
Қызылорда гуманитарлық университетін 
«Қаржы және несие», 2009 жылы Қазтұтыну-

одағы Қарағанды экономикалық университетін 
«Заңтану» мамандықтары бойынша бітірген. 
2013 жылы Президент жанындағы Мемле-
кеттік басқару академиясы Мемлекеттік сая-
сат тың ұлттық мектебінен, АҚШ-тың Каро-
лина штатындағы ДЮК университетінен 
«Саясаттану» мамандығы бойынша әлеу мет-
тік білім магистрі академиялық дәрежесін 
алды.

Еңбек жолын 2006 жылы қалалық 
экономика және бюджеттік жоспарлау 
бөлімінің маманы болып бастаған. 2007-2008 
жылдары облыстық жұмыспен қамту және 
әлеуметтік бағдарламалар департаментінің 
жетекші, бас маманы, 2008-2012 жылдары 
қала әкімі аппараты ұйымдастыру-инспек-
торлық бөлімінің бас маманы, бас инспекторы, 
Тасбөгет кенті әкімінің орынбасары, бөлім 
басшысы, 2012-2014 жылдары «Қарауылтөбе» 
ауылдық округінің әкімі, 2014-2015 жылдары 
облыс әкімі аппараты ұйымдастыру-
инспекторлық жұмыс және аймақтық даму 
бөлімінің бас инспекторы, бөлім басшысы, 
2015-2018 жылдары Шиелі ауданы әкімінің 
орынбасары, 2018-2019 жылдары Қызылорда 
қаласы әкімдігінің аппарат басшысы, 2019-
2020 жылдары қалалық мәдениет және 
тілдерді дамыту бөлімінің басшысы, қалалық 
кәсіпкерлік, өнеркәсіп және туризм бөлімінің 
басшысы, қалалық ішкі саясат бөлімінің 
басшысы лауазымдарында қызмет атқарған. 
2020 жылы Шиелі ауданы әкімінің орынбасары 
қызметінде болды. 

Бұған дейін А.Есмаханов облыстық 
қоғамдық даму басқармасының басшысы 
қызметін атқарып келген.

Облыс әкімінің баспасөз қызметі

«AMANAT» ПАРТИЯСЫНЫҢ 
АТҚАРУШЫ ХАТШЫСЫМЕН 
КЕЗДЕСТІ

Облыс әкімі Нұрлыбек Нәлібаев «AMANAT» партиясының атқарушы хатшысы Дәулет 
Кәрібекпен кездесті. Кездесуге ҚР Парламенті Сенатының депутаты Наурызбай Байқадамов, 

облыстық мәслихат төрағасы Мұрат Тілеуімбетов қатысты.

Фото: Ашық дереккөзден

ОБЛЫС ӘКІМДІГІНДЕ

ҚР Президентінің кеңесшісі Ернар 
Баспаевтың төрағалығымен өткен 

мәжілістің күн тәртібінде «Таза 
Қазақстан» республикалық экологиялық 

акциясын өткізудегі кейбір мәселелер 
мен «Жайлы мектеп»  ұлттық жобасын 

іске асыру барысы талқыланды.

«Жайлы мектеп» ұлттық жобасымен 
Қызылорда облы сында 12 300 орынға 
арналған 21 мектеп салу жоспарланған. 
Биыл 6 900 орындық 10 мектеп, келесі 
жылы 5 400 орындық 11 мектеп пайдалануға 
беріледі деп күтілуде. 

Қызылорда облысының әкім дігі 
жергілікті  бюджеттен 118,4 млн теңге 
бөліп, мектептерге инфра құры лым жет
кізудің жобасметалық құжат тары әзір
ленді. Сараптама қорытындысы алынды.  
Инфрақұрылым жүргізуге жер гілікті 
бюджеттен 1,7 млрд теңге қаржы бөлініп, 
10 мектепте құрылысмонтаж жұмыстары 
аяқталды. 

Аймақта экологиялық акцияны ұйым
дастырудың өңірлік ісшаралар жоспары 
бекітілген. Оған қатысқан еріктілер, қоғам 
қайраткерлері, бюджет саласы мен 
кәсіпорындар қызметкерлері 13 мың 
тоннадан астам қоқыс қалдығын шығарып, 
скверлер мен парктерді, тарихимәдени 
ескерткіштерді, әлеуметтік, өнеркәсіп және 
бизнес нысандарын, су айдындарын, субұр
қақтарды, арықтарды, аулалар мен көше 
бойларын тазартты. Тазалық шараларына 
500ден астам техника жұмылдырылды. 
Көркейтукөгалдандыру барысында өңір 
климатына жерсінетін қарағаш, терек және 
Сыр талының көшеттері егілді.

Айналаның тазалығы, көркейгені, ең 
алдымен, жергілікті тұрғындарға, демалыс 
маусымында емінеркін ойнау үшін 
балаларға керек. Экологиялық акцияны 
бірреттік науқан ретінде қабылдаудың жөні 
жоқ. Бұл туралы Мемлекет басшысы «Шын 
мәнінде, елімізді көгалдандыру, абат
тандыру – үлкен мемлекеттік маңызы бар 
іс. Бұл бүгін шығып, ертең ұмытып кететін 
бірреттік науқан емес. Аталған жұмыс 
тұрақты түрде жүргізіледі. Туған жерімізді 

таза ұстауымыз керек. Бұл – жалпыұлттық 
мәселе. Қазақстанымыз таза болуы қажет. 
Лас елге қонақ ретінде, инвестор ретінде 
ешкім келмейді. Бірақ, ең алдымен, 
Қазақстанның таза, көрікті болғаны біз 
үшін, яғни халық үшін керек. Бұл күнделікті 
өмір салтына айналуы қажет» деген 
болатын. 

Бүгінде демеушілік есебінен Қызылорда 
қаласындағы 28 ескі көпқабатты тұрғын 
үйдің қасбеттері заманауи панельмен 
жаңартылды, 20 үйдің ауласы абаттан
дырылды. Орталық алаңды жаңғыртуға 
демеушілік есебінен 1 млрд теңге, облыстық 
бюджеттен 1 млрд теңге жұмсалды. Осы 
күндері алаң көпшіліктің кешкі демалыс 
уақытын өткізетін орнына айналды. 

Қызылорда қаласындағы тарихи 
ғимараттың бірі – теміржол вокзалы мен 
перроны күрделі жөндеуден өткізілді. 
Балалардың игілігі үшін 80 ойын және 
спорт алаңы салынды. Тағы 17 үйдің ауласы 
абаттандырылып, 14 спортойын алаңы 
салынып, 7 ойын алаңы жөнделді. Бұл 

жұмыстар биыл да жалғасын табуда. Мұнан 
бөлек, демеушілер есебінен 63 көпқабатты 
тұрғын үй мен 2 әлеуметтік нысанның 
қасбеттері заманауи үлгімен әрленуде. 
Аудандарда да көшелер абаттандырылып, 
ойын алаңдары мен скверлер салынуда.

Өткен жылы ғимараттардың қасбетін, 
аялдамаларды әрлеудің, көшелерді жа рық
тандыру мен сырлаудың, безен діру дің, 
балалар ойын және спорт алаңдарын 
салудың біркелкі дизайн коды бекітілді. 
Облыс орталығынан бастап барлық елді 
мекендегі ғимараттар, аулалар, ойын 
алаңдары, аялдамалар, жарық бағаналары 
бекітілген бірыңғай архитектуралық 
талаптарға сәйкестендірілді.

Тазалық шараларының сапасын арт
тыру мақсатында «Таза Қазақстан» онлайн 
платформасы іске қосылған. Салалар 
бөлінісіне қарай бекітілген операторлар, 
модераторлар мен орындаушылар тұрғын
дардан түскен өтініштер негізінде уақы
тылы  шара қабылдап, жауабын беруде.

Аймақ басшысы барлық 
елді мекеннің санитарлық 
таза лығына зерделеу жүр
гізілетінін ескертті.

– Әкімшілік аумақтағы 
барлық елді мекеннің сани
тарлық тазалығын қатаң ба
қылауға алып, тұрақты түрде 
көркейтукөгалдандыру , 
әктеусырлау жұмыстарын 
жүр гізіңіздер. Қызылорда қа
ласы және аудан әкімдіктері 
жол бойындағы ой, шұңқыр, 
жол белгілерінің барлығын 
қарап шығып, кемшіліктер 
болған жағдайда шұғыл қал
пына келтіріңіздер. Барлық 
бас қарма, аумақтық депар та
менттер, республикалық меке

мелердің облыстағы фи
лиалдары ортақ іске 
жұ мылдырылуы қажет. Облыс 
әкімінің орынбасарлары, қала 
әкімдігі бұған дейінгі бөлініс 
бойынша барлық сектордағы  
тазалықты қадағалап, тиісті 
жұмыстардың атқарылуын 
қамтамасыз етіңіздер, – деді 
Нұрлыбек Машбекұлы.

Облыс әкімі аппаратына 
күнделікті зерделеуді әрі 
қарай жалғастырып, анық
талған кемшіліктерді қалпына 
келтіру бойынша ұсыныс беру 
тапсырылды.

Облыс әкімінің 
баспасөз қызметі

Облыс әкімі Нұрлыбек Нәлібаев 
мұнай-газ саласының мамандарымен 

кездесіп, аймақтың әлеуметтік-
экономикалық даму бағытындағы 

бірлескен жобаларды іске асыру 
мәселелерін талқылады. Кездесуге 
«ҚазМұнайГаз» ҰК» АҚ Басқарма 

төрағасының орынбасары Нұрсейіт 
Союнов қатысып, «ҚазГермұнай» БК» 

ЖШС-ның жаңа бас директорын 
таныстырды.

Нұрлыбек Машбекұлы «ҚазМұнайГаз» 
компаниясының басшылығына Сыр өңірін
дегі ауқымды жобалар үшін алғыс білдірді.

– «ҚазМұнайГаз» акционерлік қоғамы 
Қызылорда облысының әлеуметтікэконо
микалық дамуына айтарлықтай үлес қосуда. 
Қызылорда қаласының сол жағалауынан 
«Оқушылар сарайының» құрылысын қар
қынды жүргізуде. Жақын күндері ғимаратты 
халық игілігіне беретін боламыз. Қайы
рымдылық акциясына да белсенді қатысып, 
жыл сайын 70 млн теңгеге жуық қаржы 
бөліп келеді. Еліміздегі су тасқыны кезінде 
батыс өңірлерге гуманитарлық көмек 
жөнелтті. 2022 жылы облыстағы мұнай 
ком паниялары «Қазгермұнайдың» «Оңтүс
тік Ақсай» кен орнындағы шикі газды өңдеу 
зауытына дейін газ құбырын жеткізу туралы 
Энергетика министрлігімен меморандумға 

қол қойған болатын. Қазір құбыр құры
лысының жобасметалық құжаттамалары 
әзірленуде. Бұл бастама арқылы компания 
өңделетін газ қорын ұлғайтуға және облыс
тың әлеуметтікэкономикалық дамуы на 
айтарлықтай үлес қосады, – деді Нұрлыбек 
Машбекұлы.

Кездесуде «Қазгермұнай» БК» ЖШС 
бұрынғы бас директоры Ринат Ізмұханбетке 
Қызылорда облысының Құрмет грамотасы  
табысталды. Облыс әкімі компанияның 
жаңа басшысы Зияш Қияқбаевқа сәттілік 
тіледі.

Қияқбаев Зияш Қалдыбекұлы 1967 
жылы дүниеге келген. 1982 жылы Алматы 

индустриалды техникумынан «Металл 
кесетін станоктар мен автоматты желілерді 
монтаждау және пайдалану» мамандығын 
алған. 1989 жылы С.Киров атындағы Қазақ 
мемлекеттік университетінің «Шығыс
тану» факультетін, 1997 жылы Алматы 
менеджмент мектебінің «МВА» бағдар
ламасын аяқтаған.

Еңбек жолын 19982006 жылдары 
«ҚазТрансОйл» АҚ жобаларды басқару 
департаментінің директорлығынан бастап, 
«Меркурий Инжиниринг» ЖШС директо
рының бірінші орынбасары, бас директоры 
болып жұмыс істеді. 20082009 жылдары 
«Қазақ мұнай және газ институты» АҚ 
жобалау жөніндегі атқарушы директоры, 
20092012 жылдары «ҚазТрансГаз» АҚ бас 
директорының кеңесшісі, 20122014 
жылдары басқару департаментінің дирек
торы, техникалық қызмет басшысы лауа
зымдарын атқарды. 20142016 жылдары 
осы компанияның МТК және ТП ГТС 
дирек торы, 20162020 жылдары ҚР Энерге
тика министрлігі газ өнеркәсібі даму депар
таментінің директоры, 20202022 жылдары 
«ЖетісуОблГаз» ЖШС бас директоры 
қыз метінде болды. 2022 жылдан осы 
уақытқа дейін «ҚОР» МК» АҚ бас дирек
торының кеңесшісі лауазымын атқарып 
келді.

ДАМУ 
ЖОБАЛАРЫ 
ТАЛҚЫЛАНДЫ

Облыс әкімі Нұрлыбек Нәлібаев жұмыс сапарымен Астана 
қаласына барды. Сапар кезінде аймақ басшысы Президент 

Әкімшілігі, Үкімет және тиісті министрліктерге облыстың даму 
жобалары бойынша ұсыныстар енгізді. 

Дүйсенбіде Нұрлыбек Нәлібаев ҚР Премьерминистрінің 
орынбасары – Ұлттық экономика министрі Нұрлан Байбазаров
пен кездесіп, аймақтың экономикалық өсіміне қатысты 
мәселелерді, алдағы жоспарды талқылады.

Сейсенбіде ҚР Премьерминистрі Олжас Бектеновтің 
төрағалығымен өткен Үкімет отырысына қатысты. Күн 
тәртібінде газ саласын дамыту мәселелері талқыланды. Үкімет 
отырысынан кейінгі арнайы мәжілісте аталған мәселе бойынша 
аймақтағы жағдай қаралып, жауапты тұлғаларға бірқатар 
тапсырма берілді.  

Жиында сұйытылған газдың басқа облыстарға кетпеуін 
қадағалау, газ құю станцияларының тиісті заңнама талаптарын 
сақтауына мониторинг жүргізу қажеттігі ескертілді.

Мұнан бөлек, елді мекендерді газдандыру жайы қаралды. 
Өткен жылдың қорытындысына қарасақ,  тұрғындарды табиғи 
газбен қамту үлесі 75 пайыз болды, 12 елді мекен табиғи газға 
қосылды. Осылайша газдандырылған ауылдар саны 35ке жетті. 
Биыл республикалық бюджеттен 20 жобаға 5,9 млрд теңге 
берілді. Бұдан бөлек, «СамұрықҚазына» акционерлік қоғамы 
16 газдандыру жобасын қаржыландыруға 24 млрд теңге бөлді.  
Жыл соңына дейін 11 ауылдық елді мекен табиғи газға қосылып, 
«көгілдір отынмен» қамту деңгейін 78 пайызға, газдандырылған 
елді мекен санын 46ға жеткізу жоспарлануда.

Сондайақ облыс әкімі «Жайлы мектеп» ұлттық жобасын 
жүзеге асыру және жылу маусымына дайындық барысы 
талқыланған Президент Әкімшілігінің отырысына қатысты.

Еске салайық, бұған дейін аймақ басшысы жауапты 
тұлғаларға сол жағалаудағы 900 орындық, Арал қаласындағы 
және Жаңақорған кентіндегі 600 орындық мектептерді 1 
қыркүйекке дейін оқушылар игілігіне беруді, қалған 7 мектепті 
қараша айына дейін салып бітіруді жүктеген болатын.

«Жайлы мектеп» ұлттық жобасы аясында облыста 12 300 
орынға арналған 21 мектеп салу жоспарланған. Өткен жылы 
6900 орындық 10 мектептің құрылысы басталса, биыл 5400 
орындық 11 мектеп құрылысы басталады деп күтілуде. 
Қызылорда облысының әкімдігі мектептерге инфрақұрылым 
жеткізуге жергілікті бюджеттен 118,4 млн теңге бөліп, жоба
сметалық құжаттары әзірленді. Сараптама қорытындысы 
алынды. Инфрақұрылым жүргізуге жергілікті бюджеттен 1,7 
млрд теңге бөлініп,  7 мектептің құрылысмонтаж жұмыстары 
аяқталды.

Жылу беру маусымына дайындық қарқынды жүруде. Бұл 
мақсатқа Үкімет барынша қолдау көрсетіп, сұратылған қаржы 
бөлінуде. Желілерді жаңғыртуға республикалық бюджеттен 6 
млрд 200 млн теңге, «Қызылорда жылуэлектр орталығының» 
«Bono energy» маркалы 3 бу қазандығын жаңғыртуға Үкімет 
резервінен 2 млрд теңге, барлығы 8,3 млрд теңге бөлінді.

Биыл жылумен қамту нысандарын жаңғыртуға 12 млрд теңге 
қаржы қаралды. Оның ішінде жоғарыда атап өтілгендей, 
республикалық бюджеттен 8,3 млрд теңге, облыстық бюджеттен 
3 млрд теңге, «ҚЖЭО» өз қаржысы есебінен 566 млн теңге. 
Жергілікті бюджет және кәсіпорын қаржысы есебінен 2 
газтурбиналық қондырғының генераторы мен 11 қазандыққа 
күрделі жөндеу, 1 турбина мен 15 қазандыққа ағымдағы жөндеу 
жүргізілуде. Жылу желілерін жаңғыртудағы 6 жобаны іске 
асыруға 6 млрд 900 млн теңге қаржы бөлінді.

Облыстағы 1 067 әлеуметтік нысанның дайындығы 51%, 
оның ішінде білім беру нысандары  48%, денсаулық сақтау 52%, 
мәдениет және спорт нысандары 55% әзір.

Биыл «Қызылорда жылуэлектр орталығының» газтур
биналық қондырғылары мен автономды қазандықтарын 
жөндеуге облыстық бюджеттен 2 млрд теңгеге жуық қаржы 
бөлінді. Жауапты мекеме басшыларына осы жұмыстың сапалы 
әрі мерзімінде атқарылуын бақылау тапсырылды.

Айта кету керек, Мемлекет басшысы ҚасымЖомарт 
Кемелұлының оңтүстік өңірлерде электр энергиясы тапшылы
ғын болдырмау тапсырмасына және қолданыстағы орталықтың 
тозығы жетуіне байланысты түрік инвесторымен бірлесіп, құны 
215 млрд теңге болатын жаңа жылу орталығының құрылысы 
басталғаны белгілі. Орталық 2025 жылы іске қосылады. 
Шетелдік инвестиция есебінен салынатын жаңа ЖЭО 240 МВт 
электр қуатын өндіре алады. Жоба жүзеге асырылғанда 
Қызылорда облысы электр энергиясымен, Қызылорда қаласы 
жылу энергиясы және ыстық сумен толық қамтылатын болады.

Биыл облыстағы 9 әлеуметтік нысанның қазандықтарын 
газға ауыстыруға  қажетті қаржы бөлінді.

ЭКОЛОГИЯЛЫҚ АКЦИЯ 
ЖАЛҒАСУДА

«ҚАЗГЕРМҰНАЙ» БК» ЖШС 
БАС ДИРЕКТОРЫ ТАНЫСТЫРЫЛДЫ ЗЕРДЕЛЕУ 

ЖҰМЫСТАРЫ 
ЖҮРГІЗІЛЕДІ

Ал Қызылорда облысындағы учас
келерде құрылыс жұмыстары 2022 жылы 
басталған. Оған шетелдік және жергілікті 
компаниялар жұмылдырылған. Бес асфальт
бетон зауыты мен алты арнайы ұсақтау 
қондырғысы жұмыс жасайды. Аймақтағы 
бес учаскеде құрылыс қарқынды. Мер

дігерлерге  140 шақырымды биыл аяқтау 
міндеттелді. 

Бүгінде Қызылорда облысындағы жол 
учаскелеріне 120 шақырым жаңа асфальт 
төселді (төменгі қабат). Құрылысқа 900 
маман және 450 арнайы техника жұмыл
дырылған.

«ҚызылордаЖезқазған» автожолын 

қайта жаңғырту жұмыстарымен танысу 
барысында Көлік министрі М.Қарабаевтың 
қатысуымен арнайы мәжіліс өтті.  Жиынға 
Қызылорда облысы әкімінің орынбасары 
А.Зебешев, Көлік министрлігі Автомобиль 
жолдары комитетінің төрағасы А.Абдуллин, 
«ҚазАвтоЖол» ҰК» АҚ төрағасы Д.Има
нашев, Қызылорда облысының жолау
шылар көлігі және автомобиль жолдары 
бас қармасының басшысы Ж.Сыздықов,  
«ҚазАвтоЖол» ҰК» АҚ Қызылорда облысы 
фи лиалының директоры Е.Жүнісов 
қатысты.

Сонымен қатар, кездесуде респуб ли
калық маңызы бар  «СамараШымкент» 
автомобиль жолының Қызылорда қала
сынан Ақтөбе облысы бағытындағы  566 
шақырым  бөлігін 4 жолақтыға  (Iб 
техникалық санатқа) ауыстыру мәселесі 
қаралды. Жобалауіздестіру жұмыстарын, 
техникалықэкономикалық негіздемесін, 
мердігерді осы жылы анықтау және жөндеу 
жұмыстарын 2025 жылдың 4тоқсанында 
бастау жоспарлануда.

Облыс әкімі Нұрлыбек Нәлібаевтың төрағалығымен өткен 
мәжілісте елді мекендерді абаттандыру, дамыту, 

тапсырмалардың орындалуы талқыланды. 

«ҚЫЗЫЛОРДА-ЖЕЗҚАЗҒАН» ЖОЛЫ: 
Бес учаскеде құрылыс қарқынды

«Қазақстан Республикасының әкімшілік-аумақтық 
құрылысы туралы» Қазақстан Республикасы Заңының 11-бабы 3) 
тармақшасына сәйкес Қызылорда облысының әкімдігі ҚАУЛЫ 
ЕТЕДІ және Қызылорда облыстық мәслихаты ШЕШІМ 
ҚАБЫЛДАДЫ:

1. Қызылорда облысының мына елді мекендері таратылып, 
жақын орналасқан елді мекендер құрамына енгізілсін:

1) Арал ауданы бойынша:
Аққұм ауылдық округінің Күршек ауылы, Аққұм ауылдық 

округінің Шижаға ауылының құрамына енгізілсін;
2) Шиелі ауданы бойынша:
Сұлутөбе ауылдық округінің 16-бекет елді мекені, Сұлутөбе 

ауылдық округінің Сұлутөбе ауылының құрамына енгізілсін;
Тартоғай ауылдық округінің Ферма 2, Кірпіш зауыты және 

18-бекет елді мекендері, Тартоғай ауылдық округінің Тартоғай 
ауылының құрамына енгізілсін;

Алмалы ауылдық округінің 20-бекет елді мекені, Алмалы 
ауылдық округінің Алмалы ауылының құрамына енгізілсін;

Бәйтерек ауылдық округінің Ақтам ауылы, Бәйтерек ауылдық 
округінің Бидайкөл ауылының құрамына енгізілсін.   

2. Осы бірлескен қаулы мен шешім алғашқы ресми 
жарияланған күнінен кейін күнтізбелік он күн өткен соң 
қолданысқа енгізіледі.

 Қызылорда облысының
    әкімі

         ___________ Н.Нәлібаев

Қызылорда облыстық
мәслихатының төрағасы 

        ___________ М.Тлеумбетов

ЖОБА

ҚЫЗЫЛОРДА ОБЛЫСЫНЫҢ ӘКІМШІЛІК-
АУМАҚТЫҚ ҚҰРЫЛЫСЫНЫҢ 
КЕЙБІР МӘСЕЛЕЛЕРІ ТУРАЛЫ

ТАРИХТАН ТІН ТАРҚАТСАҚ...

«Ақсуат» ауылының негізі 1928 жылы 
қаланған. Алғашқы жылдары артельді, 
ұжым дық шаруашылықтарды ұйымдастыру-
ға қатысқан Ешпан Жанбосыновтың атымен 
Ешпан ауылдық кеңесі аталған. 1928-1932 
жылдар аралығында құрылған майда 
серіктестіктер 1934 жылы «Жасқайрат», 
«Жаңатұрмыс», «Киров», «Қызылорақ», 
«Қызылқұм», «Қара Қожа», «Батбаққара» 
ұжымдық шаруашылықтары болып 
ұйымдасқан. 1938 жылы мамыр айында бұл 
шаруашылықтар бірігіп, «Жасқайрат», 
«Жаңатұрмыс», «Киров» болып, одан кейін 
«Киров» колхозы болып қайта құрылды. 

1972 жылы көкөніс және сүт өндіретін 
шаруашылыққа айналды. 1993 жылдың ақпан 
айында халық депутаттары облыстық 
кеңесінің қаулысымен Сырдария ауданы 
«Ақсуат» ауылдық кеңесі болып аталды. Ал 
бір жылдан соң елді мекенге Кеңес Одағының 
батыры Жақыпбек Махамбетовтің аты 
берілді. 1997 жылдың маусымында ауыл 
Сырдария ауданы құрамынан шығарылып, 
Қызылорда қаласына қарады.

Бүгінде «Ақсуаттың» бейнесі өзгеріп, 
жаңарған. Жан-жақты даму жолына түскен. 

«МЕРУЕРТ» ТОРТЫ ОСЫНДА 
ЖАСАЛАДЫ

Кез келген дүкен сөрелерінде «Меруерт» 
торты тұрады. Осы тәттілердің «Ақсуаттан» 
шығатынын білетін бе едіңіз? Дәмі тіл үйірер 
тәттілерді талай дастарқаннан көрдік. 
«Меруерт» тәттілері 2020 жылы нарыққа 
енді.  Міне, содан бері ауқымын кеңейткен 
кәсіпорын бүгінде күніге 600, ал мереке 
күндері тіпті мыңнан аса торт дайындап, 
тұтынушыға ұсынады. Кәсіп иелері қаладан 
бөлек аудан орталықтарын да қамтамасыз 
етіп отыр.  

– Бұл кәсіпті 2020 жылы қолға алдық. 
Қазір шүкір, сұраныс жақсы. Алдымен 
ауладағы кішкене сарайда торт пісіруді 
бастадық. Меруерт – үлкен қызымның есімі. 
Соның атын қойып, тәтті торт пісіріп, 
нарыққа шығаруды қолға алдық. Алғашында 
ауыл ішіне саудаладық. Кейін кәсіп тынысы 
кеңейді. Бұл бағыттағы жұмыстарды 
жалғастыра бермекпіз, – дейді жеке кәсіпкер 
Нұрғали Келдібайұлы.

Бүгінде кәсіпорында 30 шақты адам 
тұрақты жұмыспен қамтылған. Жұмыс шы-
лар дың барлығы дерлік – ақсуаттықтар. 
Осыдан 2 жыл бұрын «Еңбек» бағдарламасы 
бойынша 585 мың теңге грант ұтып алып, 
оған қажетті құрал-жабдықтар алып, бүгінде 
ауқымды жұмыс істеп жатыр.

ШҰЛЫҚ ТА ШЫҒАДЫ

Шұлықтың сан түрі де осы ауылдан 
шығады. Сыртқы жапсырма қағазында 
«Ақсуат» деп жазылған шұлықты бүгінде 
халық кеңінен тұтына бастады. Ауыл 
тұрғыны Сәрсенкүл Аралбаева  шұлық 
шығаратын шағын цех ашып, отбасылық 
кәсіпті дамытып отыр. Үй ауласындағы аядай 
ғана бөлмеден күніге 300-ге жуық шұлық 
шығады. 

Иә, қазір дүниенің кетігін тауып, кірпіш 
болып қалану әр адамның тәжірибесі мен 
біліміне байланысты. Шағын шұлық 
цехындағы жұмысты үлкен берекеге 
айналдыру адамды шыңға бастайды. Жұмыс 
барысында басты көмекшілері – баласы мен 
жұбайы. Мамандардан арнайы кеңес алып, 
техника тілін толық меңгерген. Жұмыс 
айтарлықтай ауыр емес.

– «Ауыл аманаты» бағдарламасымен осы 
кәсіпті қолға алдық. Құдайға шүкір, жұмыс 
жүріп жатыр, өнім сатылуда. Алдымен жан-
жақты зерделеп, сұрастырып көрдік. Бір 

байқағанымыз, еліміз бойынша шұлық 
шығаратын бірнеше кәсіпорын бар екен. 
Содан тәуекел деп бастап кеттік, – дейді 
Сәрсенкүл Аралбаева.

Бүгінде «Ақсуаттан» шыққан шұлық 
«Сұлтан» сауда орталығында сатылуда. 
Өткізу жағын жолға қойған кәсіпкер 
шикізатты да өзі барып әкелуде. Әрине, көзін 
тапқан адамға істің ілгерілеуі оңай. Дегенмен, 
өнім өндірудің қаншалықты қиын екені 
жұмыс барысында байқалады.

Кәсіпкер өнімнің санына емес, сапасына 
мән береді. Өйткені сапалы дүние қашанда 
сұранысқа ие.

АТАКӘСІПТІ ТҮЛЕТКЕН 

Ауыл тұрғыны Асылхан Исмаиловтың 
атакәсіпті қолға алғанына көп бола қоймаған. 
Бірнеше жылдан бері жылқы бордақылау 
ісімен айналысады. 

Оның түпкі мақсаты – ауыл тұрғындарын 
табиғи, таза жылқы етімен қамтамасыз ету. 
Даланың таза ауасымен тыныстап, шүйгін 
шөбімен, тұнық суын қорек еткен жануардың 
еті дәмді болып келеді. Мұны мал бағатындар 
біледі.  

Асылхан да мал шаруашылығының 
маңызын терең түсінеді. Сондықтан болар, 
мың кәсіптің ішінен осыны жанына жақын 
тұтқаны. Кәсіпкер алдағы уақытта да ісін 
одан әрі дамытуды көздейді.

Мемлекеттің шағын және орта 
кәсіпкерлікті дамытуға жасап жатқан 
қолдауы арқасында мұнда 567 кәсіпкер 
тіркелген. «Аграрлық несие корпорациясы» 
арқылы 2 жоба, «Сыр бойы» және 
«Сырдария-1» несие серіктестіктері арқылы 
2 жоба қаржыландырылған. Тағы 1 жоба 
және «2021-2025 жылдарға арналған 
кәсіпкерлікті дамыту бағдарламасы» 
бойынша 13 жоба қолдау тапты. 

«Ауыл аманаты» бойынша 7 жобаны 

қаржыландыру жоспарлануда. Өткен жылы 
мемлекеттік бағдарламалар шеңберінде 44 
жоба қаржыландырылды. Соның ішінде, 
«Қызылорда өңірлік инвестиция орталығы» 
микроқаржылық ұйымы арқылы «Іскер» 
бағдарламасы аясында 7 жоба, «Аграрлық 
несие корпорациясы» АҚ арқылы 2 жоба, 
2021-2025 жылдарға арналған кәсіпкерлікті 
дамыту жөніндегі ұлттық жоба аясында 14 
жоба қолға алынды. Бұл – ауыл тұрғындары 
үшін үлкен қолдау.

 Өткен I жартыжылдықта 60 адам тұрақты 
жұмысқа орналасып, ақылы қоғамдық 
жұмысқа 43 адам қабылданды. «Жастар 
тәжірибесі» бағдарламасына 10, әлеуметтік 
жұмысқа 2 адам, «Күміс жас» бағдар лама-
сымен 10 адам қамтылды. «Бастау Бизнес» 
курсы бойынша 20 адам  арнайы сертификат 
иегері атанды.

БІЛІМ БИІГІ

Ауылдық округте 2 мемлекеттік және 1 
жеке мектеп бар. Мұнда 2300 оқушы оқиды. 

Мектептер спорт зал, кітапхана, мульти-
медия, информатика кабинетімен, интерак-
тивті тақтамен, интернет жүйесімен толық-
қанды қамтылған. 

Сонымен қатар 2020 жылы жеке 
кәсіпкердің өз қаражаты есебінен «Аңсар-
Кәусар – 2020» жеке бастауыш мектебі  
ашылып, мемлекеттік бағдарлама аясында 67 
бала білім алып, қосымша әртүрлі 
үйірмелермен, 12 адам тұрақты жұмыспен 
қамтылды. Ауылдық округте «Сыр самалы» 
және «Асыл-Ай» бөбекжай бақшасы мен 
«Нұрлы сәби»,  «Бодан ата»,  «Нұр-Сал-
танат», «Жәния бағы»  және «Наурыз бөбегі» 
балабақшаларында 595 бала тәрбиеленуде.

АУЫЛ КЛУБЫНЫҢ АСУЫ

Ауыл мәдениеті клубтан басталады. Оған 
үлес қосқан ауылдық клуб 2013 жылы 
пайдалануға берілген. Одан кейін 2014 
жылдың тамыз айынан «Ақсуат» ауылдық 
округі әкімі аппараты жанындағы «Ақсуат 
мәдениет үйі» мемлекеттік коммуналдық 
қазыналық кәсіпорны болып құрылған. 

Ауылдағы мәдениет үйі қаншама адамға 
ізгілік дәнін сеуіп, өнер өрісін дамытуда 
еңбек етіп келеді. Қазіргі таңда мұнда 
«Ғибрат» домбыра үйірмесі, «Жас дарын» 
көркем сөз оқу,  «Бұлбұл» ән, «Қызғалдақ» 
би, «Самғау» хор үйірмесімен қатар, «Ақ 
бата» әжелер ансамблі жұмыс жасайды. 

ИНФРАҚҰРЫЛЫМ ИГІЛІГІ

Ауылдық округтегі ең өзекті мәселенің 
бірі табиғи газ болатын. 2021-2023 жылдары 
16,5 шақырым жоғары, 9,6 шақырым орта 
және 123 шақырым төменгі қысымды газ 
құбырын тарту жұмыстары толығымен 
аяқталып, ел игілігіне берілді. 

«Өңірлерді дамыту» бағдарламасы 
аясында 3 көшеге түнгі жарық бағаналары 
орнатылып пайдалануға берілсе,  «Ауыл – ел 
бесігі» жобасы аясында 8 көше жолы 
жөнделді. Сонымен қатар Ә.Құдабаев 
көшесіне жаяу жүргіншілер жолы салынып, 
ақсуаттықтардың қуанышын еселеуде. 

Ауылдық округтегі тағы бір түйткіл 
жаңадан қоныстанушы тұрғындарды электр 
жарығымен қамту болатын.  32 көшені электр 
желісімен қамту мақсатында қалалық 
бюджеттен бөлінген қаржыға жоба-сметалық 
құжаттары әзірленіп, «Энергомера» ЖШС 
құрылыс жұмыстарын жүргізуде.  

Ауыл қаланың іргесінде демесеңіз, 
орталықтан еш кем емес. №2 және №12 
қоғамдық көліктер қатынайды. Ауылда 
қоғамдастық кеңес, ардагерлер кеңесі, ерікті 
ауыл жастары мен «Әлі Арыстан» мешіт үйі 
бар. 

– Аяқсу аптасына 2 күн беріледі. Ауыл 
орталығындағы «Тағзым алаңы» алдына 
кәсіпкерлер демеушілігімен арка салынды. 
«Батыс Еуропа – Батыс Қытай» автодәлізі 
бойындағы ауылдық округтің батыс беткейі 
бойына 500 көшет егіліп, қоршалды. 
Мемлекеттік бағдарламаларды сапалы 
жүзеге асыру және елді мекеннің әлеуметтік-
экономикалық дамуы мен тұрғындардың 
тұрмыс жағдайын жақсартуда халықпен 
кеңесіп, келелі жұмыстар жасала бермек, – 
дейді ауыл әкімі Нұрболат Бақытов.

Тұрар БЕКМЫРЗАЕВ,
«Сыр бойы»

«АҚСУАТТАҒЫ» «АҚСУАТТАҒЫ» 
АЙШЫҚТЫ ІСТЕРАЙШЫҚТЫ ІСТЕР

Қала іргесіндегі «Ақсуат» ауылына келуіміздің басты мақсаты – бұл жақтың тыныс-
тіршілігімен танысу. Межелі мекен-жайға кіре бергеннен жайқалған жеміс ағаштары адам 

жанына қуат бергендей. Одан бөлек әр тұрғынның есік алдындағы қызанақ пен қияр, 
әңгелек, жүгері секілді дақылдар бау-бақша сәнін келтіріп тұр. Құрылыс дүкендерінің 

жұмысы да жанданған. 

Жуырда Оңтүстік Кореяда жұмыс істеуді көздегендер 
арнайы еңбек визасын алуы мүмкін деген хабар тарады. 
Бірақ бұл – виза мәселесі шешілді деген сөз емес. Жақында 
ҚР Еңбек және халықты әлеуметтік қорғау министрлігі 
мен Корея Республикасы Еңбек және жұмыспен қамту 
министрлігінің өкілдері онлайн-форматта келіссөздер 
жүргізіп, Қазақстанды Оңтүстік Кореяның «Employment 
permit System» жүйесіне (EPS) енгізу мәселесін 
талқылаған. Бұл біздің азаматтарға Оңтүстік Кореяда 
заңды түрде жұмысқа орналасуға, сондай-ақ тең еңбек 
жағдайлары мен құқығын қорғауды қамтамасыз етуге 
мүмкіндік береді. Елімізде EPS орталығын ашу мүмкінді-
гін талқылай отырып, тараптар жемісті және өзара іс-
қимылға, сондай-ақ еңбек көші-қоны шеңберінде екіжақты 
ынтымақтастықты кеңейтуге дайын екенін білдірген. 

Демек асығуға ерте, нақты шешімі шықпаған. Егер 
шешім шықса, оның екі жағын ескерген жөн. Кореядағы 
Қазақ қауымдастығының әлеуметтік желідегі ресми 
парақшасында дәл осы мәселеге қатысты кеңінен мәлімет 
беріпті.

Виза алудың жақсы жағына тоқталсақ. Елге еркін 
кіріп, заңды жұмыс жасайсыз. Әлеуметтік және 
медициналық сақтандыру болады. Өз еліңізге барып-
келуге рұқсат бар. Көлікті заңды айдайсыз. Кез келген 
жерде құқығыңызды қорғауға болады. Ал теріс жағына 
келер болсақ, сол елдің өзі дайындап қойған жұмысты 
ғана жасайсыз. Егер жалақысы көп жұмысқа ауысатын 
болсаңыз, визаңыздың күші жойылады. 

Заңнан аттамай, еңбек визасымен шетелге жұмысқа 
барып-келгендер де жетерлік. Дегенмен еңбек күші 
ретінде шетел асқанның барлығын жайлы орын, жеңіл 
жұмыс күтіп тұрған жоқ. Өзге елде жұмыс істеуді 
ойлағандар алдымен құжаттарын реттеп, асықпай шешім 
қабылдағаны дұрыс.

Қош, шетелге көбіне жастар, экономикалық белсенді 
азаматтардың баратынын ескерсек, бұл өзгеріс елдегі 
еңбек нарығына да әсер етері анық. Өйткені, еліміздің 
солтүстік өңірлеріне мамандар жетіспейді. Биылдың 
өзінде 3 мың жұмыс орнын ұсынып, жастардың солтүс тік-
ке баруына жағдай жасалуда. 

Көрші Өзбекстан, Қырғызстанға қарағанда жұ-
мыссыздық мәселесінде жағдайымыз тәуір. Еуразиялық 
экономикалық одаққа мүше елдердің ішінде де төмен 
емеспіз. Бірақ еңбек нарығында шешілмеген мәселелер 
бар. Бізде ресми жұмыссыздық деңгейі 5 пайыз шамасын-
да. Жұмыс күші 9,5 млн адам десек, соның ішінде шамамен 
500 мыңы ресми жұмыссыз санатында деуге болады.  
Сонымен қатар, деректерге қарасақ, бізде 2,5 млн-ға 
жақын адам өзін-өзі жұмыспен қамтамасыз еткен. Олар 
маусымдық жұмыстарға араласып, жұмысы барлардың 
тізіміне қосылады. 

Сыртқы істер министрлігінің мәліметінше, өткен 
жылдың бірінші тоқсанында 195 мыңнан астам 
отандасымыз шекара асқан. Жыл басынан бері 16 мыңнан 
астам қандасымыз көшті жалғаған. 

Қызылорда облысы бойынша кейінгі 5 жылда шетелге 
кеткен  17 адам ғана тіркелген. Бұл – ресми ақпар. 
Бейресми деректі Сыртқы істер министрлігі де, көші-қон 
комитеті де, статистика саласы мамандары да бере 
алмайды. 

– Еңбек қауіпсіздігі мәселесіне көбірек назар 
аударғанымыз дұрыс. Шетелге кететін жұмысшылардың 
көбі – жоғары білікті мамандар. Қайбір жылдары білікті 
ұшқыштардың шетелге кеткен кездері болған. Сол секілді 
дәрігер, ақпараттық технологиядан хабары бар, дизайнер 
сынды басқа да мамандар шетелге барып жұмыс істеуі 
мүмкін. Менің ойымша, шетелде еңбек етуді ойлаған 
біліктілігі жоғары, әлемдік компанияларда жұмыс істегісі 
келген жастарды қолдау керек, – дейді экономист-
сарапшы Сапарбай Жобаев. 

Қай елде еңбек етсең де, кәсібилігің арқылы үлкен 
табысқа жетуге болады. Сонда ол өзіне де, еліне де 
пайдасын тигізері анық. «Ең дамыған елдердің азаматтары 
да шетел асып, табыс табуға намыстанбайды. Заманауи 
көшпенділер, Modern Nomads дегеніміз – осы. Бұл – бүкіл 
әлемде болып жатқан үрдіс» деген болатын ел Президенті 
Ұлттық құрылтайда. Демек, табыс табуда ешқандай 
шектеу жоқ. 

Айсәуле ҚАРАПАЕВА,
«Сыр бойы»

ЗАМАНАУИ 
КӨШПЕНДІЛЕР 
немесе шетел 
асып табыс 
тапқандар



Мәдениет 
са ласының үздігі 

Ақмарал Ноғайбаеваның 
есімі Сыр еліне ғана емес, 

өнерді кие тұтқан бар қазаққа таныс. 
Жыр дүлдүлі жуырда Қазақ ұлттық 

қыздар педагогикалық универ ситетінің 
80 жылдық мерейтойына орай өткен 

профессор, ҚР Еңбек сіңірген 
қайраткері А.Исағұлова атындағы
І Халықаралық сыр най шы-әншілер 

байқауында ІІ орын иеленіп, 
лауреат атанды.

4 РУХАНИЯТ
№110-111 (20784-20785) 20 шілде, сенбі 2024 жыл

Дегенмен, осы деңгейден төмен, 
жаһанданудың жаршысындай ұялы 
телефонның құрдымына батып-шығып 
жүрген жастар да баршылық. Жастар 
ғана ма,  ел іші «екі қолда бір 
смартфон».  Көшеде, үйде, дүкенде, 
көлікте,  тіпті ұйқыдан тұрғанда да сол 
смартфондар қолдан түспейді. Ұялы 
телефон торы әлеуметтік желіге толы. 
Енді өсіп келе жатқан балақайлардың 
телефоны – онлайн ойындардың 
сандығы. Мәселен, Free fire, Standoff, 
Minecraft.  

Ол ол ма, желіде жөнсіз іс-әрекеттер 
өріп жүр. Интернет қолжетімді 
болғаннан кейін былық пен шылық 
үлкендермен бірге бала-шағаға да 
ортақ. Бұл желіде не жоқ, сайқымазақ-
тар тарихи батырлардың образын 
мазақтап, жұртты күлкіге қарқ қылдым 

деп ойласа, о дүниеге «барып келген» 
әсіредіншілдер әнтек сөз айттым деп 
ойламайды да...

Жаға ұстатар әрекеттерімен 
халыққа танылып, телефонның тікелей 
түсірілімі арқылы нәпақасын тауып 
жүргендер тіпті ұяттан алыс тады. 
«Атың шықпаса, жер өрте» демекші, 
бұл әрекеттің елдің имиджіне кері 
әсерін тигізетіні анық.

Кейбір жастардың іс-әрекетін 
жастық максимализм деп қабылдап, 
оған кешіріммен қараудың зардабы аз 
болмайды. 

Смартфонмен жақын болу арқылы 
жастар ең қажет дүниесін естен 
шығарды. Ол – уақыт. Тас тескен там-
шыдай сыртылдаған әрбір минуттың 
өткенін, экранға желімдей жабысқан 
адам байқамайды. Желі – ақылды, 
адам – ақымақ болып тұр. Себебі, 

әлеуметтік желінің қол-
данушыға ұсынысы шексіз 
және әртүрлі. Ал адам 
баласы, ұзынсонар жіпке 
тізілген бүкіл бағдарламаға 
бай ланып, алтын уақытын 
уыстап шашып, айдалаға 
жұмсап жатыр. Мәселен, In-
stagram, Facebook, TikTok, 
YouTube, WhatsApp сынды 
желілердің күндіз-түні қол-
даныста екенін білеміз. Бұл 
психологиялық тұрғыда 
санамызды улап, үлкен 
кесел тудырады.

Бәрін айт та, бірін айт, 
құмар ойындардың жарна-
масы да қызып тұр. «Плинко 
ойыны шынайы, әділ, ол тек 
ұтысқа арналған» деп 

қазақтың баласы екі езуі екі құлағына 
жетіп отыр. Алайда, сол онлайн 
казинодан талай қазақ баласының 
бақытсыздыққа ұшырап жатқанын 
осы айналамыздан да аңдап қаламыз. 

Кез келген нәрсенің екі жағы бар. 
Жаңашылдық жаңа бетбұрысқа 
жетелейді, қазіргі таңда мобилограф, 
копирайтер, таргетолог, контент-
мейкер, блогерлік салалары дамуда. 
Бүгінгі күнде желілерді дұрыс әрі 
түрліше бағытта қолданып жүрген 
жастар да жеткілікті. Қалғандарды 
осыған үйрету керек. Сондықтан 
керекті-керексіз тегін сабақтардың 
орнына әлеуметтік желіні пайдалы 
қолдануды үйрететін онлайн курс-
тарды көбейткен дұрыс деп есептеймін.

Екі жағы бар дегенде жаһандануға 
қоса ере жүретін жағымсыз әдеттер де 

көп. Жастардың мұндай әдеттерді тез 
сіңіріп алатыны да рас. Арсыз 
фильмдер көріп, сұрқия сәнқойлыққа 
еліктеп, шашын бояп, сырға таққан 
бозбалалардың азғыруға да тез бой 
алдыратынын көріп келеміз.

Ал кітапты көп оқып, ата-ананы, 
ұстазды құрметтей білген жас ешқашан 
жаман әдетке жоламайды. Негізі кітап 
оқудың мәнін жастарға әртүрлі жолмен 
түсіндіре түсу жағы енді жолға 
қойылғандай. «Қазіргі компьютерде 
отырғандарды болашақ кітап оқы-
ғандар басқарады» деген сөздің мәнін 
ашып жеткізу маңызды.

Атырауда өткен Ұлттық құрыл-
тайда «кітап оқитын халық қана нағыз 
зиялы бола алады» деген ел Президенті 
Қасым-Жомарт Тоқаев: «Ұлттық 
мүддеге сай келетін кітап тарды көптеп 
басып шығару өте маңызды. Смартфон 
баланың қолындағы кітаптың орнын 
баспауы қажет» деп атап көрсетті.

Кітап оқыған жас өзінің алған 
білімі арқылы қоғамға жаңалық ен-
гізуге талпынуы қажет. «Ақыл – 
жастан, асыл – тастан» деген бұ рын-
ғылар. Өйткені, жастардан үміт күткен. 
Әрбір жастың ойында «мен ата-
анамның үмітімін, елімнің иесімін» 
деген жауаптылық тұрса, онда 
болашаққа жаһанданудың жақсы 
әсерімен баратын болады.

Мына бір жағдайды күлкі үшін 
айтқым келіп отырған жоқ, болған 
жайт еді. «Өтейбойдақты білесің бе?» 
деп бір жас маманға сұрақ қойған едім. 
«Үйленбей жүрген біреу шығар, 
білмедім» деп шынын айтты. Мен 
оның осы жауабынан-ақ кітап 

оқымайтынын байқадым. 
Қазақтан шыққан әйгілі шипагер 

емші Өтейбойдақ Тілеуқабылұлы 
терең білімді дәрігер болған. Тіпті ол 
емге көнбейтін науқастарды өз 
әдістерімен жазып жіберген. Оның 
атақты «Шипагерлік баян» дейтін 
кітабы бар екенінен хабардармыз. 
Бірақ, бұл кітапты өзім әлі қолыма 
түсіре алмадым. Бабамыз осы еңбегін 
Жәнібек ханның тапсыруы бойынша 
70 жасында жазған екен.

Өтейбойдақ денсаулық саласына 
бар ғұмырын арнап, халық 
медицинасын ғылыми жүйеге 
келтірген. Атақ-даңқ, дүние-мүліктен 
бас тартып, бүкіл өмірін шипагерліктің 
қыр-сырын игеруге сарп еткен.

Мынадай бір түсінік бар, жаңа 
заман жастары жаһандану арқылы 
дамиды дейді. Мұндай қасаң түсініктен 
аулақ болып, өткен тарихымызды да 
терең білуге тырысуымыз қажет.

Ата-бабамыздың тарихы, 
халқымыздың жүріп өткен ғасырлық 
жолы мен тағылымы – өміріміздің 
өлмес азығы. Осыларды білсек, бізді 
ата-бабамызбен жалғап тұрған алтын 
тін ешқашан үзілмейді. Ал қанша 
жерден жаһанданумен қаруланса да, 
ұлт ұстынын танымаған адамның рухы 
діңі бос ағаш секілді. 

Сондықтан, жаһандану жолындағы 
жастар таразының басын тең ұстағанда 
ғана нағыз өркениетті, саналы ұрпақ 
болып қалыптасады. Сонымен бірге 
халықтың қуат-бірлігін сақтауға, елдің 
ертеңін дамытуға үлес қоса алады.

Дүйсенбек АЯШҰЛЫ

Өнер өкілі – Шиелі ауданының 
тумасы, өткен ғасырдың орта шенінде  
«Жезкиік» әнімен елге танылған 
жезтаңдай әнші Әлмырза Ноғайбаевтың 
қызы. Өмірде ғана емес, өнерде де әке 
жолын жалғастырған талант иесі.

Ол 1980-1990 жылдар аралығында 
мектеп қабырғасында жүргенде 
аудандық музыка мектебінде қосымша 
білім алып, аккардеон аспабын үйренді. 
Жас әншінің бойындағы тұнып жатқан 
талантты өнер жолындағы алғашқы 
ұстазы Махмуд Асқаров жазбай таныған 
еді. Жанары ұшқын атқан, жаны таза, 
қайсар қыздың болашағынан үлкен үміт 
күтті. Осылайша Ақмарал әке аманатын, 
ұстаз үмітін, ауыл-аймақтың сенімін 
арқалай жүріп, өнердің өріне қанат 
қақты.

Мектеп бітірген соң Қорқыт ата 
атындағы Қызылорда мемлекеттік 
университетінің «Музыка» факультеті 
жанынан ашылған «Халық әні» 
кафедрасына оқуға түсті. Университетте 
білім ала жүріп, ғылыми ізденістерінің 
нәтижесінде «Әридай», «Қымыз 
құйғыш», «Бегілер-ай», «Жамалым-
ай», «Үкілім-ай» сияқты халық әндерін 
іздеп тауып, үлкен сахналарда орындап, 
көрермен көңілінен орын алды. 

Еңбек жолын өзі оқыған орта 
мектепте бастаған әнші қыз одан кейін 
Маң ғыстау облыстық М.Өскінбаев 
атындағы фи лар монияда, Атырау 
облыстық Д.Нұр пейісова атындағы 
академиялық ұлт-аспаптар оркестрінде 
қызмет атқарып, тәжіри бесін толық-
тыра түсті. Бүгінде облыстық филар-
монияда дәстүрлі әнші, соны мен қатар, 
Қорқыт ата атындағы Қызыл орда 
универ ситетінің «Дәстүрлі музыкалық 
өнер-жыр» кафедрасында ұстаздық 
етеді. Сыр сүлейі Нартай мұрасын жал-
ғастырушы жас талапкерлерге бағыт-
бағдар беріп, өнер жолына жетелеп 
келеді. «Педагогика-психо логия» 
маман дығының магистрі. Сондай-ақ 
халық аралық М.Уәли қызы атындағы 
кон курстың лауреаты, Ә.Әбуов атын-
дағы облыстық конкурстың бас 
жүлдегері, Хамза қажы атындағы 
конкурстың лауреаты, «Дала дауысы» 
радио фестивалінде, Н.Бекежановтың 
125 жылдығында жеңімпаз атанды.

Иә, Шиелі десе көз алдымызға 
сырнай сазын мың құбылтып, дауысын 
сәнімен созып, шалқыта шырқайтын 
Сыр сүлейі Нартай Бекежанов бейнесі 
келеді. Жас әнші Ақмарал да Нартай 

сазын ерекше ұнататын. Сондықтан әу 
бастан құмартып, таңдаған өнері – 
сырнаймен ән салу. Қолына сырнайын 
алып, ашық дауысымен әуелете шыр-
қағанда, тыңдаушының тұла бойын 
шымырлатып, еріксіз елітіп әкетеді. 
Сөз қандай, сөздің құдіретін танытып 
тұрған саз қандай десеңші!..

– Сөйлеуден тыйылмаған 
қызыл тілім, 
Өттің бе зырлауменен, 
қайран күнім. 
Түлкінің қызылдығы өзіне сор, 
Болғандай, 
болдың маған өнер, білім.
Жатпадым су түбінде сәдәп болып, 
Күнінде шықпас па едім, 
дүрге толып, 
Байғыздай тас жастанып 
жатпай тауда, 
Секілді болдым қарға ұшып-қонып.
Бұлттай жауатұғын қайнағаным, 
Бұйырған – жұтқан, 
күмән шайнағаным.
Өзіме тыныштық жоқ жаныма қас, 
Бұлбұлдай жағып 
жұртқа сайрағаным, әгигай-ау-ай! 

– деп шарықтата түсіп, әсем сазды 
нақышымен әуелете қайыратын Нартай 
шығармасы әншінің де жан дүниесімен  
үйлесіп, мән-мағынасы арта түскендей. 

Өнер әлемінде өзіндік дара болмысы 
қалыптасқан Ақмарал Ноғайбаева  бұл 
күні Сыр өнерпаздарының аға буын 
өкіліне айнал ды. Тек біздің аймақтың 
ғана емес, еліміздің әр өңіріндегі үлкен 
сахналарда өнер көрсетіп жүрген 
талантты әнші өзі қалаған өнер жо-
лында, оның ішінде Сыр саңлағы Нар-
тай Бекежановтың сарқылмас мұрасын 
дәріптеуде ерекше еңбек етіп келеді. 

Атадан қалған асыл сөздің қадірін 
біліп, қасиетін танып, насихаттап 
жүрген дәстүрлі өнер иесінің ізінен 
ерген шәкірттері де ілкі өнердің 
байрағын биік ұстап, Сыр мәдениетінің 
дамуына серпінді үлес қосуда.

Қазақта «Көз жетпеген жерге сөз 
жетеді» деген керемет тәмсіл бар. 
Шындығында, ұлттық тәрбиеге тұнып 
тұрған кешегі Сыр сүлейлерінің мұрасы 
келер ұрпақтың санасына тамшыдай 
болсын, сәуле түсірсе ғанибет емес пе?! 
Олай болса, осынау ғибратты жолда 
талмай еңбек етіп келе жатқан талант 
иелері халық алдында қашан да қадірлі.

Ғазиза ӘБІЛДА

Қызылордалық оқушы Аделина Финансова  
домбыра үйреніп, ән-күй орындауды жақсы 
меңгеріп келеді.

Оның қызығушылығы 7-сынып оқып жүр-
генде басталған екен. Музыка әлеміне жаны 
жақын жас өренді домбыра бірден-ақ баурады. 
Алғашқыда ұстазы Жәнібек оны қалай ұстауды 
үйреткен. Аделина қазір қазақтың ән-күйлерін 
орындауға машықтанып алды.

– Әрбір музыкалық аспаптың өз құпиясы, өз 
сыры бар. Сол арқылы халықтың жан дүниесіне 
бойлай түсетінің анық. Өзім музыкаға жақынмын. 
Сондықтан үйренуге ықыласым ерекше. Қазақ 
халқының болмыс-бітімін айшықтайтын домбыра 
өзіне ерекше баурады. Сол себепті оны үйренуге, 
арнайы дәріс алуға шешім қабылдадым. Оған ата-
анам да қарсы болған жоқ. Қолдау білдірді. 
Осылайша домбыра үйірмесіне бардым. Алғашқы 
ұстазым болған Жәнібек ағайға алғыс айтамын. 
Ол кісі ынта-ықыласымды байқап, қыр-сырын 
үйрете бастады. Сырт көзге барлығы оңай 
көрінетін шығар. Десе де мен өз мақсатыма 
жетуге бар күшімді салдым. Бүгінде осы бір 
ғажап аспапта шығармаларды орындай алатын 
деңгейге жеттім. Қазір қосымша домбыра 
сыныбына барып жүрмін. Болашақта биохимия 
саласының маманы болғым келеді, – дейді ол. 

Аделинаға қазақша үйрену қиынға соға қойған 
жоқ. Достарының барлығы дерлік қазақтар. 

– Бала жасымнан ауызекі тілде сөйлеп 
өскенмін. Зияткерлік мектепке келгеннен кейін 
мұнда оны тереңдетіп оқи бастадым. Бұл жөнінен 
Әсима апайға ризашылығымды білдіремін. 
Отбасында қазақтың салт-дәстүрін ұстанамыз. 
Мерекелерді жергілікті жұртпен бірге тойлаймыз, 
– дейді Аделина бізбен әңгімесінде.

Әділжан ҮМБЕТ

Қызылордалық ұстаз Айдана Әлайдарова кенже қалып 

бара жатқан киіз басу өнерін жастарға кеңінен дәріптеп жүр. 
Кейіпкеріміз мұны бала күнінде үйреніп, қызығушылығынан 
әлі күнге қол үзген емес. 

Айдана Әлайдарова – педагогика ғылымдарының магистрі, 
Қазақстан Қолөнершілер одағының мүшесі. Киіз басудың 
дәстүрлі және заманауи технологиясын ұштасты рып, 
креативті, декоративті бұйымдар дайындайды. Дайындап 
қана қоймай, оның қыр-сырын Қорқыт ата атындағы 
университет студенттеріне жеткізуге күш салып келеді.

– Барлық бұйымды тек қойдың жүнінен жасаймын. Киім, 
панно үшін Алматы, Тараздағы зауыттардан меринос қойының 
жүнін алдырамын. Жергілікті қойдың жүнінен текемет басып, 
байпақ жасаймын, – дейді қолөнерші.

Жалпы киіз басу және киізден бұйымдар жасау көшпелі 
халықтарға тән екені тарихтан белгілі. Одан кебеже, сандық 
қаптайтын әбдіреқап, ыдыс-аяқ салатын аяққап жасаған. 
Ұмытылуға таяған қолөнер түрін кейіпкеріміз ауылда 
әжесінен, анасынан үйренген.

– Кезінде барлық үйде киіз төселетін. Отыз жылдай болды, 
«шаң жинайды» деген сылтаумен оны далаға шығарып 
тастадық. Орнын синтетикалық палас, кілем басқалы небір 
ауру пайда болды. Екінің бірі аллергия, тізесі сырқырайды. 
Киіздің шаңды жұтып алатын, ауаны тазалайтын қасиеті 
барын ешкім ескерген жоқ. Киіз төсеменің артықшылығы, 
жылы, адам денесіне жұмсақ, оны қысы-жазы пайдалануға 
болады. Йодтың шамасы жетпей, киізді өртеп, жарақатқа 
басып қан тоқтатқанды көргенмін, – дейді Айдана Әлайдарова.

Қолөнерші ерінбеген адам мұны кәсіпке айналдырса, 
әжептәуір табыс таба алатынын жеткізді.

– Сұраныс жақсы. Үлкен текеметтерді сапалы етіп жасаса, 
50-ден 150 мың теңгеге дейін сатуға болады. Баға жұмыстың 
күрделілігіне, бұйымның көлеміне байланысты белгіленеді, 
– дейді ол.

Назерке САНИЯЗОВА



5№110-111 (20784-20785) 20 шілде, сенбі 2024 жыл

ҚОҒАМ

ЖАҚСЫ 
ЖАНДАРДЫҢ 
ЖАРҚЫН ІЗІ

Естеліктер көшінің ендігі бір 
бағытын сыйлас замандасым, 
отбасылық дос, университеттің 

музыка-педагогикалық білім 
беру саласында өзіндік орны 
болған ұстаз-ғалым, марқұм 

Ғабит Серікбаевқа 
арнамақпын. Өмір заңының 

бұлтартпас ақиқатынан 
құтылып кететін ешбір пенде 
жоқ, Ғабекең де пешенесіне 

бұйырған дәм-тұзы таусылып, 
келместің кемесіне мініп кете 

барды. Замандас болдық, 
достық пейілде болдық, 

қызметтес болдық, 
жадымызда қалған жарқын 

сәттеріміз де аз емес.

ҰЛТ 
ҰСТАЗЫНЫҢ 
МУЗЫКАЛЫҚ 
МҰРАСЫ
Ахмет Байтұрсынұлының ағартушылық, 

публицистикалық қыры көпке таныс. Ал оның 
музыкалық мұрасы туралы не білеміз? Көркемдік 
қуаты, мазмұндық ерекшелігі бай туындыларының 
тасада қалуына не түрткі? 

Әрине, тұлғаның мол мұра қалдырған бағыты 
– тіл, әдебиет, журналистика. Алайда бұл ұлт 
ұстазы музыка өнеріне түрен салмады дегенді 
білдірмесе керек. Кейінгі жылдары жарияланған 
тарихи деректер  сазгерлік қырын ерек зерттеу 
қажет екенін көрсетті. Мәселен, этнограф-ғалым 
Александр Затаевич «Қазақ халқының 1000 әні» 
кітабында Ахаң туралы да дерек келтіреді. Ол: 
«Қазақ әндерін шын сүйетін және білетін жан 
ретінде, оларды нақышына келтіріп орындаушы 
және тамаша домбырашы ретінде Байтұрсыновты 
отандастары да өте жоғары бағалайды» деп 
жазады.

Кейінгі зерттеушілер де осы мазмұндас баға 
берген. Мысалы, Гүлнар Дулатова «Бес арыс» 
кітабында «Қыз Жібек» операсындағы «Қаракөз» 
ариясы Ахмет Байтұрсынұлына тиесілі деген 
пікір айтады. Ахаңның көзін көрген Самырат 
Кәкішев «Аққұм», «Қызыл бидай», «Қараторғай» 
атты әндерді Ахаңның өз орындауында 
тамашалағанын жеткізген. Ал Ғалым Ахмедов 
«Ахаңның өмір кезеңдері» атты естелігінде: «... 
А.Затаевич қазақ әндерін, оның ішінде Ахаңның 
әні дейтін, жастар көп айтып жүрген «Қаракөз» 
әнін фортепианода ойнады» деп жазады.  

Аманқос Мектептегі мен Ғарифолла Әнес 
құрастырған «Бес арыс» атты кітап бар. Онда: 
«Ахмет Байтұрсынұлы – Абайдан кейінгі көрнекті 
ақын, аудармашы, публицист-журналист әрі 
қоғам қайраткері, ағартушы ұстаз. КазПИ-дің 
профессоры, этнограф, фольклорист, композитор 
әрі орындаушы» деп жазылған. Демек, ұлт ұста-
зының сазгерлік қырының болғанын, көптеген 
әннің авторы екенін жоққа шығара алмаймыз. 

Ендігі кезекте Ахмет Байтұрсынұлына тиесілі 
күй мұраларын тарқатсақ. Себебі мол мұраның 
ішінде әнмен қатар күй де жетерлік. Тіпті ел 
арасында ұлы қайраткер туған жеріне соңғы рет 
келгенде шығарды делінетін «Арманды» 
орындаушылардың саны артуда.

Осы орайда «Арман» күйіне ерекше тоқталғым 
келеді. Аталған күйдің қалай жеткенін 
қайраткердің рухани-мәдени мұрасын зерттеп 
жүрген ғалым, «Тобыл-Торғай әуендері» 
жинағының авторы Батырлан Сағынтаев былай 
баяндайды: «Арман» күйін руы әлімбет Ғаббас 
деген кісі Ахметтің өзінен үйренген екен. Кейін 
ол топжарған ақын Нұрхан Ахметбековке аманат 
етіпті. Ал жыр дүлдүлі осы туындыны Торғайға 
қызметке келген Сағын Жалмышовқа орындап 
берген. Сағын күйші мұны қанша жылдар бойы 
сақтап, баптап жүріп, Ахаң ақталған соң жарыққа 
шығарады» дейді зерттеуші.

Есте болса, Қостанайдағы Ахмет жылының 
ашылуына  орай  өткен  концерттік  іс-шарада  
Е.Өмірзақов атындағы облыстық филармонияның 
Назымбек Молдахметов атындағы халық аспаптар 
оркестрі Ахмет Байтұрсынұлының «Арман» атты 
күйін тұңғыш рет орындаған болатын. Содан бері 
күйге деген қызығушылық толастаған емес.

Сағын Жалмышовтың аталған шығарма 
туралы «Қайта оралған күй» деген атаумен мақала 
жариялағанын білеміз. Ол осы естелігінде күйді 
Нұрхан Ахметбеков ақыннан 1960 жылдары 
үйренгенін баяндайды. 

«Бұл – бұрмалаушылықтың шырмауында 
кеткен Ахмет Байтұрсынұлының «Арман» атты 
күйі. Ол кісі ғұлама ғалым, аудармашы, ағартушы, 
қоғам қайраткері болған, халқының болашағы 
үшін көп жұмыс істеген, халқы үшін талай жақсы 
істің басын бастағанымен, сол кездегі саясат, тар 
заман Ахаңды еркіне жібермей, қолын байлаған. 
Ойындағысы жүзеге аспаған соң «Арман» күйін 
шығарған» дейді дәулескер күйші.

Бір білетініміз, ұлт ұстазының музыкалық 
мұрасы мол. Автор қолы жетпеген арманын, 
орындалмаған мұрат-тілегін сазға сыйдыруға 
тырысқан секілді. Шығармалардағы ішкі арпалыс 
тұлғаның ғана емес, ұлт арманының да көрінісі 
іспетті ой қалдырады. 

С.ЖОЛШОРАЕВА,
№211 мектептің қазақ тілі мен әдебиеті 

пәнінің мұғалімі

Ғабекең мен оның жұбайы Айша 
Бакирова туралы еске ал ғанда, ең 
алдымен сөз басын олар еңбек 
еткен білім ордасының тари хынан 
бастағым келіп отыр. Сексен бес 
жылдан астам тарихы бар қазіргі 
Қорқыт ата атындағы Қызылорда 
университетінің негізі Н.Гоголь 
атындағы Қызылорда педаго ги ка-
лық институтынан және Жамбыл 
гидро мелиорация-құ ры лыс инсти-
ту тының Қызылорда филиалынан 
бастау алатыны баршаға белгілі.

Еліміздегі, қоғамдағы орын 
алған түбірлі өзгерістер 1998 жылы 
Сыр бойында екі жоғары оқу ор-
нының бірігіп, Қорқыт ата атын-
дағы Қызылорда мемлекеттік уни-
вер ситетінің құрылуына негіз 
болды. 

Бұл күндері Қорқыт ата атын-
дағы Қызылорда университеті 
республика бойынша іргелі білім 
ордасына айналып, кәсіби жоғары 
білімді мамандар даярлауда 
алдыңғы қатарлы ЖОО-ның бірі 
атанып, халықаралық білім кеңіс-
тігінде кеңінен танымал екенін 
мақтанышпен айта аламыз. 

Осындай тарихы терең, беделі 
биік жоғары білім ордасы талай 
жақсылар мен жайсаңдар қызмет 
етіп, шәкірттерді білім нәрімен 
сусындатып, тәрбие берген, ұстаз-
дық ұлағатын дарытудан шар-
шамаған киелі мекен десек, еш 
қателеспейміз. Университет тари-
хында талай жақсы жандардың 
жарқын ізі жатыр. Әрбір кафедра-
ның, факультеттің, мамандықтың 
өз тарихы, қалыптасу жолы бар 
және ондағы қызмет еткен ардақты 
ұстаздардың да атқарып кеткен ізгі 
істері ерекше құрметке лайық. 
Жылдар өтер, ұрпақ жетілер, жаңа 
буын келіп, бұрынғылардың орнын 
басар. Бұл – заңдылық. Ал бар 
ғұмырын жоғары білімді мамандар 
даярлауға арнаған алдыңғы толқын 
аға-апалардың ерен еңбегін кейінгі 
толқын ұмытпай, ардақтап, 
құрметтеп жүрсе ізет пен әдептің 
абзалы осы болар! 

Ғабит Серікбаев ұзақ жыл 
ұстаздық еткен «Музыка-педа-
гогика» факультетін алайықшы. 
Бұл факультет – университеттегі ең 
байырғылардың бірі. 1959-1963 
жылдары «Қазақ тілі мен әдебиеті 
және ән» кафедрасы болып жұмыс 
істесе, кейіннен 1963-1965 жылдары 
«Музыка және ән» бөлімі деген 
құрылымға айналады. Оған есімі 
елге белгілі сазгер Мүлкаман 
Қалауов Алматыдан консерватория 
бітіріп келіп, басшылық жасады. 
Сол 60-жылдардың ортасында бө-
лімде арнайы музыкалық ас паптар, 
оның меңгерушісі М.Қалауов, 
«Хорды дирижерлау» кафедрасы 
жұмыс істесе, оған қоса жаңадан 
кафедралар ашылады. Осы жаңа 
ашылған кафедраларға Мол давия-
дан, Украинадан арнайы жол-
дамамен келген музыка мамандары 
меңгеруші болып тағайындалды.

Солардың ішінде Ғабекеңнің 
ұстазы болған Николай Быковских 
туралы айта кеткім келеді. Н.Бы-
ков ских «Музыка-педаго гика», 
«Музыка тео рия сы», «Музыкалық 
білім беру әдіс темесі» ка федрасын 
1970-1982 жылдары бас қарған. 
Оның негізгі мамандану саласы – 
сырнай аспабы. Ол – сырнай аспа-
бында ойнау өнерін кеңінен тара-
тып, Қызылорда өңі рінде, Қазақстан 
бойынша шебер ойнаушыларды 
дайындап шыға руға үлкен еңбек 
сіңірген ұстаз. Тәлім алып, сырнай 
тарту өнерін шебер меңгерген да-
рынды шәкірті осы Ғабит Серікбаев 
еді. Ұстазы оның сырнайда ойнау 
қабілетін тани білді, жоғары 
бағалады. Ғабиттің біз де тыңдаған, 

көзіміз көріп, құлағымыз естіген 
сырнайда ойнау шеберлігі нағыз 
виртуоз музыкант екенін 
мойындататын. 

 Ғабит 1978 жылы пединститут-
ты бітіргеннен кейін жолдамамен 
қаладағы №235 орта мектепке 
музыка пәні мұғалімі ретінде жі-
берілді. Осы мектепте үш жыл бойы 
қызмет ете жүріп, өзінің кафедра-
сымен, ұстазы Н.Быков скихпен 
байланысын үзбейді. Инс титутта 
білім алған жылдарында жан-жақты 
танып, қарым-қабі летіне көзі 
жеткен ұстазы оның пединс титутқа 
келуіне бастамашы болды. Ұс-
тазының үгіті, шақы руымен Ғабит 
1981 жылдың сәуір айынан  «Му-
зыкалық аспаптар» кафедра  сына 
оқытушы болып жұ мысқа кіріседі. 
Содан жоғары бі лімді музыка 
мамандарын даяр лау жо лын дағы 
қажырлы жұмысы басталады. 

1981 жылы Қызылорда пед инс-
титутына келгеннен бастап, Ғабит 
Серікбаев ұстаздық қыз ме тімен 
қатар, ғылыми жұмыстармен ай-
налысуға кірісті. «Музыкалық ас-
паптар» кафедрасында жеті жыл 
бойы жұмыс істей жүріп, аспи-
рантураға түсуге дайындалды. 1988 
жылы сол кездегі Кеңес ода ғының 
Педагогикалық ғылым дар ака де-
миясы Көркемдік тәрбие беру 
ғылыми-зерттеу институтына ас-
пирантураға түсті. Ғылыми же тек-
шісі өте белгілі, көрнекті ғалым, фи-
лософия ғылымдарының док торы 
Разумный Владимир Алек сан  др -
ович деген профессор, ака демик 
болды. Му  зы    ка лық-пе да  гогикалық 
ба ғыт  тағы ғылыми ізденіске фило-
софия ғы лым  дары ның докторы 
жетекші болуы да педагогикалық 
ғылыми ортада ерекше, сирек 
кездесетін жайт. Осындай атақты 
ұстазын Ғабекең үнемі еске алып 
отыратын. Ғалымның жетекші-
лігімен канди дат тық диссерта-
циясын сәтті қорғап, 1991 жылы 
Қызылордаға оралды. 

Аспирантурада оқыған жыл-
дарында жетекшісінің тигізген 
әсері мол болғаннан, ұстазының 
жанында жүріп, көбірек пікір алы-
сып, ғибратын бойына дарыт қан-
дықтан шығар, Ғабекең білімі мен 
тәжірибесіне сүйеніп, фило со-
фиялық пайымдар жасауға бейім 
еді. Тереңнен толғап, өз пікірінің 
салмағын жеткізе алатын байсал-
дылығымен ерекшеленді. Оған 
асығыс, жедел, атүсті пікір айту жат 
еді. Бәлкім табиғатынан, бәл кім ық-
пал ды ұстазының үлгісінен, Ға бе-
кең қашан да арнасынан асып-
таспай, салмақты, сабырлы қал пы-
мен жүріп, үлкен-кішінің ортасын-
да өз орнын тапқан сыйлы жан 
болды. 

Өзі тәмамдаған жоғары оқу 
орнына оралғаннан кейін оның 
айналысқан мәселесі Қазақстанның 
педагогикалық жоғары оқу орын-
дарында музыка пәні мұғалім дерін 
даярлау ерекшеліктері және оны 
дамыту ісіне арналды. Институтқа 
келгеннен кейін «Музыка теориясы 
және музыкалық тәрбие беру», 
кейін «Музыкалық аспаптар» 
кафедрасының меңгеру шісі қыз-
метін атқарды. Ғабит Өмірзақұлы 
2004-2005 оқу жы лында уни вер-
ситетте педаго ги калық маман дық-
тардың сырттай оқу факуль тетінің 
деканы болды. 

Біздің жақын танысып-білісіп, 
отбасылық араласуымыз 80-жыл-
дардың ортасынан басталды. Ол 
өмірден өткенше осы жарастығы-
мыз жалғасты. Мен танып-білген 
Ғабекең өте ақкөңіл, жаймашуақ, 
жайдарлы, парасат пен пайымы мол 
жан болды. Қызметтен тыс, өзара 
араласқан кездерімізде ол мені 
үнемі «Қақа» дейтін, ал жұмыс 
барысында Қылышбай Алда бер-
генұлы деп қарым-қатынас жасай-
тын. Бұл да оның ішкі мәдениетін, 
бойындағы кісілік пен кішілігін 
көрсететін қасиет тері еді. 

Ғабит Өмірзақұлымен қыз-

меттес болғандықтан, жоғары білім 
беру саласында бірге келе жатқан-
дықтан оның ғалым ре тінде, ұстаз 
ретінде атқарған жұ мыстарын жақ-
сы білетінмін. Ол өз еңбектерінде 
оқуға жаңа түс кен әрбір студенттің 
музыкалық қабі летін анықтау, оны 
әрі қарай қай бағытта, қалай 
дайындау, таңдаған маман ды ғы-
ның ерек шеліктерін сезіне білуге 
баулу керектігін, әлеуметтік, пси-
хо ло гиялық пробле маларды шешу 
арқылы жан-жақты дамыған, эсте-
тикалық қалыптасқан тұлға дайын-
даудың жауапкер шілігін жеткізе 
айтып жүретін. Арнайы дайын-
дықсыз, музыка мектебін бітір-
меген, аспаптарды меңгеру шебер-
лігі аздау болып келген 
та лап кер лермен жұмыс істеу оңай 
емес дейтін. Оларды дұрыс таңдап, 
әр қайсысының қабі лет-қарымына, 
бейімділігіне қарай бағыт беру, 
бірін хорды дирижер лауға, екін-
шісін музыкалық аспапта ойнауға 
тиімді дағ ды ландырудың маңыз-

дылығын, тағы біреулерін музыка 
пәнінің мұғалімі бағытында дайын-
дау дың дұрыстығын әбден зер де-
леп, осы мәселелерді 40-тан астам 
еңбегіне, 2 монографияға арқау 
етті. Өз саласының қыр-сырын, рес-
публика мектептеріндегі қа лып-
тасқан жағдайларды жақсы талдай 
білетінін, осы мәселенің біздің ру-
хани-мәдени дамуы мызда маңызды 
орын алатынын дәлелдеп, зерделеп, 
бағдар ла малар, арнайы әдістемелік 
ұсы нымдар дайындап, кәсіби му зы-
калық-педагогикалық терең бі лімді 
үлкен ғалым екенін көрсетті.

Ғабекең туралы айтқанда оның 
Құдай қосқан жары, өмірлік серігі 
Айша Мамашқызы Бакированы 
еске алмау мүмкін емес. Екеуі 1974-
1978 жылдары пединститутта бірге, 
бір ма мандықта оқыды. 1978 жылы 
оқуды бітіргеннен кейін Айекең 
музыка факультетіне мұғалім бо-
лып қызметке орна ласады. Хор ды 
дирижерлау, ән салу бойынша сту-
денттерге дәріс берді. Көп жылдар 
осы кафедрада жұмыс жасап, кейін 
отбасы жағдайына қарай Тас-
бөгеттегі музыка мекте біне мұғалім 
болып ауысты. 2004 жылы уни-
верситетке қай тып оралып, 2013 
жылға дейін маман дығы бойын ша 
аға оқы тушы қыз метін ат қарып, 
«Музыка-педа гоги ка» факуль те-
тінің ұлағатты ұстазы болды.

Қатар жүрген дос болған дықтан 
отбасылық кездесулерде бас қосып 
тұратынбыз. Ғабе кеңнің Герма-
ниядан шығарылған үлкен қызыл 
баяны болды. Оны аспи рантурада 
оқып жүрген кезінде арнайы 
тапсырыс беріп, Германия дан 
алдырып, Қызыл ордаға әкелген еді. 
Осындай баян, сырнай аспап-
тарында ерекше кәсіби шеберлікпен 
ой найтын Ғабекеңнің сүйе мел-
деуімен Айша «Асыл арман», 
«Қарлығаш», «Әлі есімде», «Ақ-
маң  дайлым», «Егіз лебіз» әндерін 
тамылжыта, өзіне тән ерек ше 
шеберлікпен орын дайтын. Жүрекке 
жылы тиетін, өн бойыңды баурай-
тын әуезді әндерді айтқанда біз де 
ерекше риза болып тыңдайтынбыз. 
Кең тараған «Алтайдың ар жағынан 
келген ару» әнін алғаш рет осы 
Айшаның орындауында тыңдап, 
тамсан ғанбыз. Жаңа шығып жатқан 
төл мәдениетімізге тән әндерді 
елден бұрын үйреніп, бас қосқанда 
ортамызда орындап беруші еді. 
Жерлесіміз, ком позитор Рамазан 
Таймановтың «Мен қазақ қыз-
дарына қайран қалам» әнін Айекең 
өзіне ғана тән жүрек сезімімен сал-
ғанда барлық тыңдаушыға ерекше 
әсер етіп, баурап алатыны есімізден 
кетпейді. Дауысы жа ғымды, құ-
лаққа жылы тиетіндігі сондай, оны 
тыңдаудан жалық пай тынбыз. 

Әні қандай әсем болса, мінезі де 
сондай жібектей, өте мәдениетті 
еді. Ғабекең екеуі бір-біріне сабыр 
мен төзімді серік еткен жарасымды, 
бір-бірін то лық тырып тұратын 
жандар болды. Отбасылық дос 
болғасын өте жақын араластық, 
бала ла рымыз да бірге ойнап өсті. 
Ғабекең аспирантурада жүргенде 
артынан барып тұрды. Сондай 
кезде Мәскеуден Айекең қоңырау 
шалып: «Қақа-ау, мен де аспирант 
болып кеттім ғой, біздің балалар 
қалай, бәрі жақсы жүр ме?» деп, 
балаларының жай-күйін бізден 
сұрайтын еді. Бұл да достық сенім-
нің, жақындықтың белгісі ғой.

Қайран жастықтың естен кетпес 
сағынышты сәттері-ай десеңші?! 

Менің туған күнім – нағыз 
шіліңгір шілде айы. Жастық шақта 
біздің үйіміз қаланың «Коммунизм» 
аталатын жағында болды. Ол жерде 
бәрі қазақы үйлер. Туған күнді 
достардың ортасында атап өту 
бұлжымас әдет емес пе, араласатын 
достар жиналамыз. Домбырамен 
атақты жырау Алмас Алматов, 
қызыл баянын алып Ғабекең мен 
Айша және Ғарифолла Құрман-
ғалиевтің шәкірті, талантты әнші 

Мұхит Әбдікәрімов келеді. Өзім 
жұмысбастымын, үйге кешкі он-
дарда зорға жетем. Содан менің 
туған күнімді атап өту басталады. 
Қызылорданың жазғы ыстығы үйге 
сыйғызбайды, аулаға дастарқан 
жайылып, қызықты, көңілді оты-
рыс басталып кетеді. Алмастың кө-
ме кейден салатын мақамды тер-
мелері, Мұхит орындаған ұстазы 
Ғари фол ланың екпінді әндері, 
Ғабекеңнің қызыл баянымен сүйе-
мелдеуіндегі Айшаның әуезді ән-
дері түнгі ауаны кернеп, ауламыз 
кішігірім концерт сахнасына ай-
налады. Жазғы түнде жақсы оты-
рыста ән айту түннің бір уағына, 
сағат 2-3-ке дейін созылады және 
түнгі дауыс қаттырақ жаңғырып ес-
тіліп, жан-жаққа тарап жатады. 
Сондай шат-шадыман түнді өткізіп, 
таңертең жұмысқа шығып бара 
жатсам, сол маңайда тұратын Ыбы-
рай ақсақал әдеттегідей есігінің 
алдында таза ауамен демалып жүр 
екен, маған бұрылып:

– Қылышжан, тоқтай тұршы, – 
деп, мені кідіртті. – Саған алғыс 
айтқым келіп тұр. Түнде үйіңнен 
Алмастың термесін, Ғарифолланың 
әнін орындаған әншіні, соның 
ішінде, әсіресе, баянмен ән салған 
екі досыңның әндерін тыңдап, ой, 
бір рахаттанып қалдық, сол әндер 
әлі құлағымнан кетпей тұр, – деп, 
риза болмасын ба?! Абыз ақса қал-
дың жылы сөзіне марқайып қалдым.

Осындай думанды кештер Жаңа 
жылда, қыздардың мерекесінде, 
туған күндерде, мейрамдарда 
болып, жиналып тұратынбыз. Мен 
алпыс жасқа толып, мерейтойымды 
достар дың ортасында атап өткенде, 
Ғабекең мен Айша сол баяғы 
жастық шақтағы әндерді шырқап, 
жас кезімізді еске түсіріп, 
көңілімізді бір көтеріп тастап еді-
ау! Содан кейін мұндай басқосулар 
бола да қойған жоқ. Шіркін, уақыт-
ай дейсің амалсыз. 

Сөйткен Айекең Ғабекеңнен үш 
жыл бұрын дүниеден өтіп кете 
барды. Кезінде оның дүниеге келген 
отбасында, «Қосүйеңкі» ауылында 
қарашаңырақта болып, бауыры 
Әбутәліп замандасымызбен таны-
сып, әңгімесін тыңдап, дас тар қаны-
нан дәм татқанмын. Қазір Әбекең 
сол елінің рухани ағасы ретінде 
Алла жолында қызмет атқаруда. 
Текті ортадан шыққан Айекеңнің 
инабат тылығы, мәде ниеттілігі, 
бекзаттығы мен әдеп тілігі, жылы 
сөздері, арасын дағы әдемі әзілдері 
құлағымызда, жар қын бейнесі көз 
алдымызда қалды. Студент кезден 
отбасын құрып, рухани жарасымын 
тапқан өнегелі әулеттің отанасы 
Айшаның өмірден өтуі Ғабекеңе 
ауыр тиді, басына түс кен қайғыға 
іштей қина лып, уайым дап жүріп, 
өзі де ұзаққа созыл ған науқасқа 
ұшырап, ауыр ке селдің қармағынан 
құтыла алма ды. Өкінішіміздің орны 
толмайды, әрине.

Көңілімізге ендігі жұбаныш, 
екеуінің өнегелі өмірі бүгін ұрпақ-
тарымен жалғасып жатыр. Үл-
кендері Нұрлан – белгілі заңгер, 
Астанада теміржол тасымалы 
ассоциа ция сының вице-президенті. 
Сәулесі – экономика ғылымдары-
ның кан ди даты, Алматы технология 
уни вер ситетінің қауымдас ты рыл-
ған про фессоры қызметін ат қарады. 
Айнұр – «Қазақстан темір жолында» 
экономист-менеджер. Кенжесі – 
Айгерім де Астанада, № 90 мектепте 
мұғалім. Ғабит пен Айшаның 
өмірінің жалғасы міне, осылар. 

Адам өмірінде музыканың, 
әдемі әндер мен музыкалық шығар-
малардың маңызды орын алатынын 
ешкім жоққа шығара алмайды. 
Адамзат тіршілігінің сан ғасырдан 
келе жатқан ажырамас бөлігі әуен, 
саз десек, Қорқыт баба мыздың 
қоңыр қобызынан бастап, бүгінгі 
заманауи музыка өнерінің даму, 
қалыптасу барысында осындай 
Ғабекең мен Айша сияқты өнер 
адамдарының өзіндік үлесі бар 
екені белгілі. Бойына киелі өнерді 
дарытқан екеуі сол әдемі өнердің 
табиғатына сай жаратылған өмірлік 
ұстаным дарымен, жылы жымиып 
жүретін әдемі мінездерімен орта-
мызда көпке сыйлы ғұмыр кешті. 

Амал бар ма?! Әр пенденің 
өлшеулі өмірі бар екені ақиқат. 
Фәни дүниенің бұйырған ғұмырын 
кешіп, аяулы дос, ұлағатты ұстаз, 
сырбаз мінезді Ғабекең де 
Айекеңнен кейін ортамыздан кетіп 
қалды. Қимаймыз, сағына еске 
аламыз. Ендігі қолымыздан келе-
тіні, жылы естелігімізді айтып, 
рухтарына дұға жасау ғана. 

Жатқан жерлерің жайлы, топы-
рақтарың торқа болсын, Ғабеке, 
Айеке! Біз сіздерді ұмыт паймыз, 
жарық  дүниедегі жақсы істеріңіз-
бен, жылы, байсалды жүздеріңізбен 
әрдайым есіміздесіздер!

Қылышбай БИСЕНОВ,
академик

АСЫЛ ҚАЗЫНА

ОЙСАЛАР

Кейіпкеріміз Күләш Алматшаеваны 
білетіндер «Музей апа» деп атайды. Ол 
Қызылорда қаласындағы К.Қаракөзов 
атындағы №235 орта мектепте жарты 
ғасырдан бері табан аудармай еңбек етіп 
келеді. Жасы жетпістен асса да жанының 
қалауы болған жұмысынан қол үзгісі жоқ. 
Тәжірибелі ұстаз – қазіргі күні осындағы 
«Атамекен» музейінің меңгерушісі. 

– Мектеп 1972 жылы ашылған болатын. 
Ол кезде жасым небәрі 23-те. Салтанатты 
ашылу рәсімінде жас ұстаз ретінде маған 
символикалық кілтті табыс етті. Кілтті 
өзімде сақтап жүрдім. Бұл жерде мектептен 
басқа ешқандай үй, ғимарат жоқ-тұғын. Көк 
шаңы көтеріліп жататын. Құрылысшылар-
дың мектеп салып жатқан сәтін суретке 
түсіріп, келешекте керек болады деп сақтап 
қойдым. Сол кездегі басшымыз Рахат 
Құлтановтың тапсырмасымен мектеп, ұжым 
туралы материал жинауға кірістім. Ол кісі 
үнемі қолдау білдіріп отырды. Қазіргі күні 
қорда 1972 жылдан бергі мектеп басшы-
лары, мұғалімдері, түлектер туралы толық 
дерек бар, – деді музей меңгерушісі. 

Біз көрген жәдігерлердің қай-қайсысы да 
бір-бір төбе. Күләш апа оларды жинауға 
талай жылын, қаржысын жұмсады. Сон-
дықтан тарихын өзі біліп қана қоймай, 
мектебінің, облыс орталығындағы басқа да 
білім ошақтарының ұл-қыздарына ұғын-
дырудан жалыққан емес. Музейдегі кез 
келген құндылық – өзі үшін де, әріптестері 
үшін де дайын көрнекілік құралы. Өйткені 
әріптестерінің арасында сабақ кезінде 
пайдалану үшін сұрап алатындар жетерлік. 

Музейде мектептің ең алғашқы 
қоңырауы, сиялы қалам, Кеңес одағы ке-
зіндегі оқушы партасы, портфелі, облыстың 
ең алғашқы телефон анық тамалығы, ұлттық 
дүниелер, музыкалық аспаптар, ыдыс-аяқ 
және тағы басқа көне жәдігерлер жиналған. 
Мектепке аты берілген Көмекбай Қаракөзов 
пайдаланған тұрмыстық бұйымдар да 
сақтаулы тұр.

– Ең бағалысы – киіз үй мен арба. Арба 
атқа да, түйеге де, өгізге де жегіледі. Кемінде 
200 жыл болған. Киізден басылған жайнамаз 
бар, оны үлкен музейлерден таппайсыз. 
Алаш арыстары Мұстафа Шоқай, Сәкен 
Сейфуллин ұстаған портфельдермен 

танысуға болады. Қазақстанның Халық 
артисі, кино және театр қайраткері Әмина 
Өмірзақованың «Тақиялы періште» 
фильмінде тартқан шәлісі тоқылған 
аппаратты Орынбордан алып келдім. Қай 
жерге барсам да құр қайтпаймын. Осындай 
ерекше, ескі дүние іздеп, тауып, сатып 
аламын, – дейді К.Алматшаева. 

Мектеп музейінде бесік, сандық, үтік, 
майшам, қолсағат, қабырға сағаттарының 
эволюциясына кезігесіз. Әр кезеңде 
пайдаланылған тұрмыстық дүниелер заман-
ның жылжып, технологияның жетілгенін 
көз алдыңа әкеледі. 

– Соның ішінде бағасы ең жоғарысы – 
арба. Ұлым сатып әперді. Қаншаға алғанын 
айтпады, бірақ қымбат екені даусыз. Оны 
мұнда жеткізудің өзі мұң болды. Жалпы, 
балаларым жалақымның біраз бөлігін 
музейге жұмсағаныма түсіністікпен қа-
райды. Қызығушылығым болғасын еш теңе 
айтпайды. Немереме дейін тиын тауып алса 
да маған әкеп береді, – дейді К.Алматшаева. 

Күләш апа жиған-тергенінің бір бөлігін 
50 шабаданға салып сақтап қойыпты. Оның 
ең ескісі – 1941 жылы Алматыда жасалғаны. 
«Шабадандағы музеймен» талай көрмеге 
қатысып, олжалы қайтқан. 

– Ақын Мұқағали Мақатаевқа арналған 
көрмеде еліміздің 19 қаласынан келген 
коллекционерлер арасынан озып шықтым. 
Қарасаздағы көрмеге жәдігерлерді ұнның 
қабына салып апарғанмын. EXPO-ға да 
солай жеткізуге тура келді. Бірақ қапқа 
салғаннан ішіндегі бұйым зақымдалуы 
мүмкін еді. Сөйтіп жүргенде енемнің 
шабаданын пайдалану туралы ой келді. Ол 
кейін менің визитті карточкама айналды. 
«Шабадандағы музеймен» қаланың бүкіл 
мектебін аралап, оқушыларға таныс-
тырғанмын. Ең есте қаларлығы – 2018 жылы 
әлеуметтік идеялар және жобалар жәрмең-
кесіне қатысып, «Чемодандағы музей» 
жобасымен жеңімпаз болып, 10 млн теңге 
сыйақы ұтып алғаным, – дейді кейіпкеріміз. 

Коллекционердің тағы бір ерекшелігі, 
«Туған өлкем – тұнған шежіре» тақырыбында 
аудандар, тұлғалар мен әртүрлі оқиғаларға 
арнап газет мақалаларын, кітаптар мен басқа 
да жазбаларды жинақтап, музей бұрышын 
жасап қойған. Оның ішінде биыл жарық 

көргеніне 95 жыл толған облыстың ата 
басылымы – «Сыр бойы» газеті де көпшілікке 
өлке тарихын танытуға сеп. Аудандарды 
ерекшелейтін тарихи орындар, ескі 
қалашықтар, тұлғалар туралы керек деректі 
жинақтан оп-оңай таба аласыз. Отан соғысы, 
«Невада-Семей» ядролық сына ғының, 
«Чернобыль» апатының зар дабын жоюға, 
Ауған соғысына, Желтоқсан оқиғасына 
қатысқандардың өмірдерегі де том-том 
болып музей төрінде тұр. 

К.Алматшаева мектепте орыс тілі мен 
әдебиеті пәнінің мұғалімі болып қызмет 
еткен. Одан бөлек, қоғамдық жұмыстарға 
белсене араласып, кәсіподақ, мектептегі 
партия ұйымының басшысы, қалалық ко-
митет бюросының мүшесі, мектеп дирек-
торының орынбасары қызметтерін абы-
роймен атқарған. Ыбырай Алтынсарин, 
Бауыржан Момышұлы атындағы «Батыр 
шапағаты», «Астанаға – 20 жыл», «Қы зыл-
ордаға – 200 жыл», «Қорқыт ата универ-
ситетінің үздік түлегі», «К.Қаракөзов 
атындағы №235 орта мектебіне – 50 жыл» 
төсбелгілерінің иегері. 

– Орыс мектебін, уни верситетті орыс 
тілінде бітірдім, орыс тілі мен әдебиеті 
пәнінен сабақ бердім. Қазақ тіліне, туған 
жердің тарихына, ұлттық құндылықтарға 
қызығушылығымды оятқан осы музей 
болды, – дейді кейіпкеріміз. 

Назерке САНИЯЗОВА, 
«Сыр бойы»

МҰРАЛЫҚ ІСТІҢ АШЫЛҒАНЫН ХАБАРЛАЙДЫ
Қызылорда қаласының жеке нотариусы Косбергенов 

Мурат Каирбекович (лицензия №14002321, 24.02.2014ж.) 
2012 жылдың 10 маусымында қайтыс болған азамат Шагдаров 
Алипбектің атынан мұралық істің ашылғанын хабарлайды. 
Мұрагерлері болса, мына мекен-жайға хабарласуын 
сұраймыз: Қызылорда қаласы, Көшербаев көшесі 203,
 тел.: 8 778 235 08 08, 8 777 067 92 37.

САТЫЛАДЫ

Торайғыров көшесі 330 мекенжайында орналасқан 
әкімшілік ғимарат сатылады. Учаскенің жалпы ауданы 30 
сотық (қойма үй жайлары – 580 ш/м,  гараж – 700 ш/м,  
жабыны бар автотұрақ ауласы асфальтталған, темірбетон 
плиталарымен қоршалған, газбен жылытылады, кәріз 
септигі бар). Бағасы 400 000 000 теңге, байланыс тел.: 
87718528181.

Сенім жүгі 
жеңіл емес 

Қамшыбек Қоңқабаев – ұлттық құрама сапындағы 
тәжірибелі спортшының бірі. Өзінің спорттық мансабында 

екінші мәрте Олимпиада ойындарында бақ сынауға мүмкіндік 
алып отыр. Жерлестері енді бір аптадан астам уақыттан кейін 
Париж төрінде алауын жағатын дүбірлі додада тағы бір мәрте 

табысқа кенеледі деп үміттенеді.
 
Жақында облыс әкімі Нұрлыбек Нәлібаев Қамшыбекпен 

жүздесіп, алдағы жарыста биік белесті бағындыруына 
тілектестігін білдірді. Жерлестері атынан оған екі бөлмелі 
пәтердің кілтін берді.

– Олимпиада ойындарында жеңіс тұғырынан көріну – әр 
спортшының арманы. Бұл – еңбексүйгіштіктің, патриотизм 
мен өз күшіне деген сенімнің үлгісі. Чемпиондарға қарап, 
мыңдаған жастың спортқа деген құлшынысы артады. Елдің 
ыстық ықыласы мен тілегін жеткізіп, жерлестеріңнің атынан 
арнайы сый-сияпат жасап, баспана кілтін табыстауды жөн 
көрдік, – деді аймақ басшысы. 

Қызылордалық спортшы былтыр Қытайдың Ханчжоу 
қаласында өткен ХІХ Жазғы Азия ойындарында күміс 
жүлдеге қол жеткізді. Осылайша бокстан ел құрамасы 
сапында алғашқы болып Париж Олимпиадасына жолдама 
алды. 

Қамшыбек Қоңқабаев 1991 жылы 18 қарашада Қызылорда 
қаласында дүниеге келген. Қазірге дейін Токио Олим-
пиадасының қола жүлдегері, Әлем чемпио натында 2017, 
2019 жылдары екі мәрте күміс медаль иегері атанды. Сондай-
ақ 2022 жылы Жазғы Азия ойындарының екінші орнын алса, 
Азия чемпионатында төрт мәрте жүлдегер қатарынан 
көрінді. Айта кетерлігі, ол – еліміздің атынан Олимпиадада 
екінші мәрте бақ сынайтын санаулы спортшының бірі. 

Қамшыбекті 2006 жылдан бері жергілікті маман Сейітжан 
Төкенов жаттықтырады. Жеке бапкері шәкіртін сындарлы 
сайыстарға шыңдап, ақыл-кеңесін беріп келеді.

–  Мен жолдамаға ертерек қол жеткіздім. Биыл бірқатар 
лицензиялық турнир өткізілді. Сол жарыстарға әзірлік 
жасаған боксшылармен бірге Олимпиадаға дайындығымды 
пысықтадым. Біріккен оқу жиындарына қатыстым.Алдымда 
үлкен мақсат бар. Париж Олимпиадасында көк туымызды 
желбіретсем деймін. Уақытымды бос жіберген жоқпын. Сол 
жолда тынбай тер төктім. Дүбірлі додаға жақсы дайын-
дықпен баруым қажет екенін түсінемін. Қазақстандық 
жанкүйерлерді жүлдемен қуантамын деп ойлаймын, – дейді 
боксшы.

Ұлттық құраманың бас бапкері Мырзағали Айтжанов 
шәкіртіне зор үміт артып отырғанын жасырмайды. Төрт жыл 
бұрынғы жетістігін жақсартып, жеңіс тұғырынан көрінуге 
қауқары жететінін айтады.

– Қамшыбек Токиода Олимпиаданың қола медалін жеңіп 
алды. Ел құрамасы сапындағы тәжірибелі спортшы. Жоғары 
жетістікке жетуге мүмкіндігі зор,  – дейді бапкер. 

Әділжан ҮМБЕТ, 
«Сыр бойы»

ЕКІ МЫҢДАЙ ЖӘДІГЕРДІҢ ЕГЕСІ
немесе елу жылдық еңбек

Ең алдымен ойға алған жұмыс орындалса, 
екіншіден, ағайынның немесе дос-жаранның 
арасындағы татулық арта түседі. Сонымен 
қатар, жақын адамдар бір-біріне сенім артып, 
тұрмыс-тіршіліктің қиындығына мойы-
майды. 

Жасыратыны жоқ, қазір ауылда «асар 
салу» дегенді ести бермейміз. Әркім өз-
өзімен, үй салатындар несие алып, алыстан 
ұста шақырады. Тіпті шөп ору, отын түсіру, 
қой кезегін бағу сияқты ұсақ-түйек 
жұмыстардың да белгіленген ақысы бар.             

Бала күнімізде ауылда баспанасы жоқ 
отбасылар бола бермейтін. Өйткені жаңадан 
шаңырақ көтеріп, енші алғандарға ағайын-
туыс, ауылдастар жиылып, шағын баспана 
салып беретін. Оның реті болмаған күннің 
өзінде жас отбасының жарасым тауып, үй 
болып кетуіне атасы бір ағайын қолдау 

көрсетуші еді. Ал ауылдағы бірлі-жарым 
жалғызілікті қарт тарға жасөспірім балалар 
көмек беретін. Өзіміз де осындай жұмыстарға 
араласқан едік.

Үй салу, отын-шөп түсіру – қол күшін 
қажет ететін, яғни ер адамдар атқаратын 
жұмыс. Жасөспірім балалар осындай 
жұмыстарға араласа жүріп, шынығып, 
шыңдалатын. Ең болмағанда, еңбек етудің 
мәнісін ұғынатын. Бұдан бөлек, ауылда киіз 
басу, кілем тоқу жұмыстарына әжелер бас-
тап, аналар, келіндер жиылатын. Осындай 
ауыз бірліктің арқасында бірнеше күндік жұ-
мысты бір-ақ күнде бітіретін. Жасыратыны 
жоқ, қазір бұл жұмыстардың барлығының 
бекітілген нарқы бар, ақылы қызметке 
айналып барады.

Айта кетейік, қазір әлеуметтік желі ар-
қылы қарқын ала түскен «Харекет» қорының 

атқарып жатқан жұмысы осыған ұқсайды. 
Тұрмыстың тауқыметін тартқан отбасыларға 
жалпы халық жұмылып, қол ұшын береді. 
Баспана әперіп, бір сәтте бақытқа кенелтеді. 
Десек те, мұның атауы – «жылу жинау». 
Жуырда еліміздің көп өңірі су тасқынынан 
зардап шеккенде ел болып жылу жинап, 
қиындықта қалған ағайынға қолдау көрсетті. 
Ал асардың бұдан айырма шылығы – туған-
туыс, дос-жаран, көрші-көлем қаржылай 
емес, қол көмегін береді. Жақындығын 
білдіріп, жылылық танытады. 

Үлкендердің осындай қайырымды іс-
әрекетін көріп өскен жас баланың да бойында 
мейірімділік, бауырмалдық, адамгершілік 
қасиеттер қалыптасары сөзсіз. Әйтсе де бұл 
күні асар әдісі бірте-бірте ұмытылып барады. 
Атадан қалған ізгі дәстүр туралы сөз қозғап 
отырғанымыздың себебі де сол, жақын 
жандар арасын жалғап тұратын осындай 
жақсы амалдарымызды жоғалтып алмасақ 
деген ой еді...

Ғазиза ӘБІЛДА,
«Сыр бойы»

АСАР АУЫЗБІРЛІКТІҢ КӨРІНІСІ ЕДІ
«Асар» сөзі халқымызға кеңінен таныс. Бұл – ағайын-туыс, дос-жаран, көрші-көлемнің 

бір-біріне адами тұрғыдағы қолдауы. Мысалы, үй салып немесе қысқы маусымға шөп дайындап, 
отын түсіріп жатқан отбасына көп болып көмек беру. «Жұмыла көтерген жүк жеңіл» демекші, 

бірлесе атқарған жұмыстың нәтижесі де бөлек.

Жарнама телефон ы 70-00-52   
E-maіl: smjarnama@mail.ru

ЖЫЛ САЙЫН 10 МЛН ГЕКТАР
Әлемде жыл сайын 10 

миллион гектар орман алқабы 
жойылады. Көбіне олар ауыл 

шаруашылығы қажеттіліктері үшін 
оталады. Бұл – әсіресе Оңтүстік 
Америка мен Африка елдерінде 

жиі болатын жағдай.
 
Былтырдың өзінде қос 

құрлықта Швейцария аумағына 
пара-пар тропикалық орман жо-
йылып кеткен. Мамандар: «бұлай 
жалғаса берсе, жер шарындағы 

ну алқаптардың көбі шабылып, 
жоғалып кетуі мүмкін» дейді. 

Әсіресе мамандарды Индо-
незия, Бразилия мен Боливиядағы 
ахуал алаңдатып отыр. Себебі 
климаттың өзгеруінен соңғы екі 
ел аумағындағы нулы Амазония 
аймағының жартысының жойы-
лып кету қаупі бар. Сарап шылар: 
«қуаңшылық салдарынан жер 
бетіндегі ең ірі тропикалық орман 
2050 жылға таман саваннаға 
айналуы ғажап емес» дейді.

   
ЕҢ ҮЗДІК 100 КІТАП

АҚШ-та ең үздік 100 кітаптың 
тізімі жасалды. 

The New York Times газетінің 
нұсқасы бойынша аталған 
рейтингте италия жазушысы 
Элена Феррантенің «Менің 

данышпан досым» атты романы 
көш бастап тұр. Екінші орынға 
Изабель Уилкерсонның «Өзге 
күндердің жылуы» туындысы 
жайғасса, үздік үштікті Хилари 
Мантелдің «Вольф холл» тарихи 
шығармасы түйіндейді. 

Аталған тізімді жасау кезінде 
Стивен Кинг, Джон Ирвинг 
секілді 500-ден аса танымал 
жазушы мен әдебиет сыншы-
сынан пікір алынған.

АДАМҒА ҰҚСАС РОБОТ
Жапонияда ғалымдар тірі 

терінің тінін пайдалана отырып, 
түрі адамға ұқсас робот жасап 

шығарды.

Мамандар бетін адам сияқты 
қозғалтып, қимылдай алатын 
құлтемірді косметика өндірісі 

мен медицина саласында 
қолдануды көздеп отыр. Токио 
университетінің ғалымдары тың 
технологияны жасауға кіріспес 
бұрын адамның бет терісінің 
жасушасын өсіріп алған. Ол 
жасанды машинаның көмегімен 
арнайы биологиялық зертханада 
өндірілген. «Адамның бетіне 
ұқсас мұндай технологияны 
бұған дейін ешкім құрас-
тырмаған» дейді жоба авторлары.

Тірі тіннің металл мен 
пластиктен артықшылығы жер 
мен көктей. Құлтемірдің бұлшық 
еттері энергия алмасу қабілетіне 
ие. Сондай-ақ өзін-өзі сауықтыра 
алады. Енді ғалымдар оған жүйке 
жүйесі мен қан айналымы 
қозғалысын енгізіп, косметика 
және дәрі өндірісінде кәдеге 
жаратуды жоспарлап отыр.

Ақпарат көздерінен

Тарихы 200 жылдан асатын арба, қамыстан жасалған сандық, сиялы қалам, портфель, 
майшамдар. Осы сияқты екі мыңдай жәдігер көненің көзіндей болып Қызылордадағы 

мектептің төрінде тұр десем, сенбессіз. Бірақ солай. Ал оны қарапайым мұғалім жылдар 
бойы өз ақшасына сатып алып, жинады десем, тіпті таңғаларлық.


